
Iha konstituisaun Repúblika Demokratika Timor-Leste artigu 
16 alinea 2 hatete katak, Labele halo diskriminasaun ba ema 
ida tanba nia kulit, nia rasa, nia estadu sivíl, nia seksu, orijen 
étniku, nia lian, pozisaun sosiál no ekonómika, hanoin políli-
tika ideolojia, relijiaun, instrusaun ka nia kondisaun fízika no 
mentál; no artigu 17 katak, feto no mane iha direitu no obri-
gasaun hanesan iha moris família, kulturál, sosiál, ekonómiku 
no polítiku nia laran. Tanba ne’e, presiza halo tratamentu ne’ebé 
hanesan iha aspetu moris nian hotu ba feto, mane no kompo-
nente hotu.

Sekretaria Estadu ba Igualdade no Inkluaun hanesan Institu-
isaun Governu ne’ebé tau-matan asuntu promosaun igualdade 
jéneru no inkluzaun sosiál kontinua halo esforsu oioin hodi 
asegura ema hotu feto, labarik-feto no komponente vulnerável 
seluk atu moris hakmatek, seguru no livre iha sosiedade ida 
ne’ebé hanesan no laiha diskriminasaun. 

Iha semestral ida-ne’e, SEII hamutuk ho parseiru sira servi-
su hamutuk atu hasa’e ema nia konxiénsia no halo advokasia 
kona-ba violénsia doméstika no violénsia bazeia ba jéneru no 
servisu oioin ne’ebé disponivel ba vítima no sobrevivente sira 
iha tempu krizi no oinsá komponente hirak ne’e bele kontribui 
ba hakotu surtu COVID-19 iha Timor-Leste. Durante perío-
du ida-ne’e, SEII no nia parseiru sira iha rede referál laran mós 
nafatin fornese atendimentu servisu ba vítima no sobrevivente 
sira hosi violénsia oioin.

Iha períodu estadu emerjénsia, enkuantu ema barak lakon ren-
dimentu, SEII mós identifi ka oportunidade no enkoraja grupu 
feto benefi siáriu sira hosi programa empoderamentu ekonómi-
ku no sira ne’ebé la’ós benefi siáriu iha munisípiu oioin atu hala’o 
atividade hirak ne’ebé fó rendimentu ba sira no sira-nia família.

Iha tempu krizi no kalamidade públika, komponente vul-
nerável sira sei sai vulnerável liután. COVID-19 seidauk lakon, 
no Governu Konstitusionál Dawalu iha kompromisu  atu ase-
guraTimor oan hotu feto no mane, komponente hotu iha ita-
nia sosiedade moris livre hosi violénsia no diskriminasaun no 
iha asesu ba servisu esensiál sira iha tempu saida de’it.

Mai ita hotu hamutuk luta ba halakon COVID-19 no halakon 
dezigualdade iha Timor-Leste!



Sorumutu ho Funsiunária/u SEII hodi hato’o 
Mensajen hosi S.E. Primeiru-Ministru

Dili—Loron 22 Fulan 
Janeiru Tinan 2020. 
Sekretária Estadu ba 

Igualdade no Inkluzaun, Ma-
ria José da Fonseca Monteiro 
de Jesus akompaña ho Di-
retór-Jerál, Armando da Costa, 
Inspetora no Auditora, Maria 
José Sanches, Diretora DNAI-

JKF,  Maria Filomena Babo 
Martins no Diretora DNAF, 
Benigna Maria Amaral hala’o 
sorumutu ho Funsiunária/u 
SEII hodi hato’o mensajen 
hosi S.E. Primeiru-Ministru 
atu Funsiunária/u hotu hala’o 
ninia kna’ar hanesan baibain 
hafoin Orsamentu Jerál Esta-

du la aprova  iha Parlamentu 
Nasionál.

Iha biban ne’e mós Diretora 
DNAF Aprezenta Sirkulár ko-
na-ba prosedimentu utiliza-
saun orsamentu duo désimu 
nian.

Sorumutu ho Reprezentante hosi Diresaun-Jerál 
Estatistika Timor-Leste no UPMA

D ILI—Loron 15 Fu-

lan Janeiru tinan 

2020 Diresaun 

Nasionál Abordajen In-

tegrada Jéneru no Kapa-

sitasaun Feto (DNAIJKF) 

hala’o sorumutu ho reprez-

entante hosi Diresaun Jerál 

Estatistíka Timor-Leste 

no Unidade Planeamentu 

Monitorizasaun no Aval-

iasaun (UPMA). Sorumu-

tu ne’e ho objetivu atu ha-

ree hamutuk hanoin sira 

iha Sorumutu dahuluk iha 

tinan kotuk (Tinan 2019) 

kona-ba sujestaun hosi Bu-

reau Estatístika Austrália 

atu serbisu hamutuk ho 

SEII hodi sentraliza da-

dus jéneru iha fatin ida atu 



DILI—Loron 24 Fulan 
Janeiru tinan  2020  
Diretora Nasionál 

Abordajen Integrada Jéneru no 
Kapasitasaun Feto, Maria Filo-
mena Babo Martins reprezenta 
Sekretária Estadu ba Igualdade 
no Inkluzaun, hato’o Pales-
tra ba Ofi siais Polísia Nasionál 
Timor-Leste ne’ebé tuir forma-
saun iha Sentru Formasaun 
Polísia Nasionál Timor-Les-
te (PNTL) Comoro kona-bá 
Rezolusaun 1325 Feto Pás no 
Seguransa.

Objetivu hosi formasaun ne’e, atu 
hasa’e PNTL sira nia koñesimen-
tu kona-ba rezolusaun konsellu 

seguransa Nasoins Unidas 1325 
kona-ba Feto, Pás no Seguran-
sa ne’ebé Timor-Leste nu’udar 
nasaun membru adopta liuhosi 
rezolusaun Konsellu Ministru 
ba Planu Asaun Nasionál 1325 
tinan 2016 to’o tinan 2020. 
Kna’ar seguransa PNTL nian iha 
pilar 4, Rezolusaun Feto Pás no 
Siguransa – Partisipasaun, Pre-
vensaun, Protesaun no Harii Pás.
Diretora DNAIJKF SEII hateten, 
partisipasaun feto Timor-Leste 
nian hahú hosi tinan 1974 to’o 
agora iha tempu ukun rasik-an.
“Ita-nia objetivu atu hasa’e PNTL 

nia kapasidade kona-ba pilar 4 :  
1 partisipasaun, 2. Protesaun 3. 
Prevensaun no 4 harii paz. Atu 
hasa’e kapasidade kona-ba ida-
ne’e liuliu halo prevensaun ba 
krimi sira ne’ebé mak akontese 
ba feto sira atu bele iha seguran-
sa depois atu harii pás. Hosi 1975 
feto sira partisipa ona nune’e 
mós iha justisa ba feto sira ne’ebe 
sai vitima. Harii pás ne’e parte 
ida hosi veterana hare ba movi-
mentu no valoriza mós sira. ”
Formasaun hala’o iha Sentru 
Formasaun Polísia Nasionál 
Timor-Leste Comoro.

Ofi sial Polisia Nasionál Timor-Leste Tuir Formasaun Kona-ba 
Rezolusaun 1325
Ofi sial Polisia Nasionál Timor-Leste Tuir Formasaun Kona-ba 
Rezolusaun 1325

nune’e iha futuru SEII bele 

fornese ba ema ne’ebé de’it 

mak hakarak hetan dadus.

Sorumutu ne’e dirije hosi 

Diretora DNAIJKF, Ma-

ria Filomena Babo Mar-

tins, akompaña hosi Xefe 

Departamentu Peskiza no 

Monitorizasaun, João Lino 

Guterres, Voluntáriu Inter-

nasionál Austrália ne’ebé 

serbisu iha SEII, Ellie Mc 

Donald no partisipa mós 

reprezentante hosi Dir-

esaun-Jerál Estatistíka 

Timor-Leste no UPMA.



Dili—Loron 22 Fulan Ti-
nan 2020 Koordenadór 
Rezidente Organizasaun 

Nasoens Unidas iha Timor-Les-
te, Roy Trivedy no Xefe UN 
Women, Sunita Caminha hala’o 
sorumutu ho Sekretária Esta-
du ba Igualdade no Inkluzaun, 
Maria José da Fonseca Monteiro 
de Jesus hodi ko’alia kona-ba 
dokumentu spotlight ne’ebé sei 
submete ba Konsellu Ministru 
sira atu hasai rezolusaun Gover-
nu ba implementasaun inisiati-
va spotlight iha Timor-Leste.

Inisiativa Spotlight hanesan par-
seiru plurianuál entre Uniaun 

Europeia no Nasoens Unidas, 
ho ninia investimentu globál 
hamutuk 500 millaun EURO ka 
550 millaun dolar amerikanu, 
ho Objetivu atu halakon forma 
oioin husi violénsia hasoru feto 
no labarik-feto iha tinan 2030. 
Programa ne’ebé boot ba feto no 
labarik-feto sira. 

Iha Timor-Leste inisiativa ida-
ne’e sei foka liu ba iha elimina-
saun violénsia doméstika no vi-
olénsia parseiru íntimu.
Projetu inisiativa spotlight ne’e 
hetan apoiu hosi Uniaun Euro-
peia no sei implementa hosi Or-
ganizaun Nasoens Unidas iha 

Timor-Leste parseria ho Gover-
nu no sosiedade sivíl ba asuntu 
violénsia hasoru feto ho forma 
oioin.

Sorumutu ne’e partisipa hosi 
Diretór-Jerál, Armando da Cos-
ta, Diretora (DNAIJKF), Maria 
Filomena Babo Martins no Xe-
fe-Gabinete, Tito da Costa F. 
Moreira; Koordenadór Reziden-
te ONU, Roy Trivedy no Xefe 
UN Women, Sunita Caminha 
no Reprezentante Uniaun Euro-
peia.

Semináriu Sensibilizasaun Deklarasaun Maubisse Faze 
Daruak

Sorumutu Koordenasaun ho Koordenadór Rezidente 
Organizasaun Nasoens Unidas (ONU)

    Lian ba  Igualdade        Edisaun 21 Fulan  Janeiru-Juñu   Tinan  2020    Facebook seii/rdtl      Web.www.seii.gov.tl 4



DILI—Loron 27 Fulan 
Fevereiru tinan 2020 
Diresaun Nasionál 

Abordajen Integrada Jéneru 
liuhosi Departamentu Kapasi-
tasaun Feto iha Ekonomia ha-
la’o Semináriu Sensibilizasaun 
Deklarasaun Maubisse Daruak. 
Liuhosi sesaun abertura Di-
retór Jerál, Armando da Costa  
ne’ebé akompaña mós ho Dire-
tora DNAIJKF Maria Filomena 
Babo Martins akresenta katak, 
Deklarasaun Maubise espesífi-
ku ba de’it dezenvolvimentu 
ekonomia feto rurál tanba ita 
adopta no deklara iha loron in-
ternasionál feto rurál loron 15 

fulan Outubru tinan 2015 iha 
Maubisse. Saida mak ita halo 
atu suporta ba mudansa ekonó-
mika feto iha moris família li-
uliu área rurál. “Deklarasaun 
Maubisse sai hanesan komit-
mentu ida ne’ebé hatuur ona 
iha planu no sistema ne’ebé 
UPMA estabelese, dalan ba fu-
turu hodi sai mós kompromisu 
ida bainhira ita dezenvolve 
PAA entaun integra hotu ba iha 
Markadór jéneru ne’ebé forma 
hosi komitmentu 4: 1. Planu 
Asaun Nasionál Violénsia Ba-
zeia ba Jéneru, 2. Planu Asaun 
Nasionál  1325, 3. Deklarasaun 
Maubisse no 4. Komitmentu ba 

rekomendasaun CEDAW,” de-
han Armando.

Sorumutu ne’e iha mós aprez-
entasaun kona-ba Progresu 
implementasaun Deklarasaun 
Maubisse II, hosi Ministeriu 
implementadór sira no sesaun 
diskusaun. Partisipante sira 
mai hosi Ministériu 15 inklui 
BNCTL ne’ebé asina Deklara-
saun Maubisse daruak iha 
loron 12 fulan Outubru tinan 
2018, iha Suku Fatisi Postu 
Administrativu Laulara Mu-
nisípiu Aileu.    

Diskusaun Meza Kabuar Kona-ba Implementasaun 
Lei Nú. 7/2010

DILI—Loron 25 Fulan 
Fevereiru Tinan 2020 
Diresaun Nasionál 

Abordajen Integrada Jéneru 
(DNAIJKF) liuhosi Depar-
tamentu Jurídiku organiza 
diskusaun meza kabuar iha 
Timor Plaza.

Objetivu hosi diskusaun ne’e 
atu halibur autór judisiáriu no 
entidade oioin hodi ko’alia ko-
na-ba asuntu importante sira 
relasiona ho violénsia domésti-
ka, kazu insestu no implemen-
tasaun Lei nú. 7/2010.

Sekretária Estadu ba Igual-
dade no Inkluzaun, Maria José 
da Fonseca Monteiro de Jesus 
iha ninia abertura hatete katak 
maske durante ne’e ema hotu 
halo ona esforsu sira ba pre-
vensaun no kombate violénsia 
maibé seidauk másima tanba 
ne’e presiza atu kontinua halo 
esforsu nafatin.

“Ita hotu durante ne’e halo es-
forsu maka’as hale’u territóriu 

Timór laran, esforsu sira ne’e 
hahú halo maibé seidauk ma-
ka’as, governu sei presiza apoiu 
no nafatin serbisu hamutuk 
ho instituisaun oioin, organi-
zasaun sosiedade sivíl, insti-
tuisaun relijioza no parseiru 
dezenvolvimentu sira atu ha-
mutuk halo esforsu ba preven-
saun no kombate violénsia no 
nafatin halo koordenasaun atu 
haree dalan di’ak liu hodi bele 
hetan rezultadu ida di’ak liu,” 
tenik Sua Exelénsia Maria José 
de Jesus.

Iha sorin seluk Komandante 
VPU, Ricardo da Costa ne’ebé 
sai oradór ko’alia mós kona-ba 

intervensaun kazu Violénsia 
Bazeia ba Jéneru liuliu violén-
sia doméstika no insestu sira 
ho natureza krime públiku.

“Tuir lei nú. 7 nomós iha art. 
36 ko’alia kona-ba violénsia 
doméstika. La taka dalan atu 
informa ba polísia espesiál ba 
VPU atu halo prosesu kriminál 
hasoru ema sira ne’ebé halo 
violénsia. VPU sai hanesan 
imi-nia ain no liman, wainhi-
ra hato’o denúnsia  maka VPU 
sei to’o iha ita boot sira-nia fa-
tin atu proteje nune’e mós hodi 
halo auto de keixa hodi hato’o ba 
Ministériu públiku atu halo prosesu 
ba too iha tribunál”, dehan Koman-

Sekretaria Estadu ba Igualdade 
no Inkluzaun hala’o sorumutu-
regulár ho mídia imprime no 

eletrónika hodi fahe informasaun ko-
na-ba  oinsá mídia sira kontinua atu 
halo publikasaun ne’ebé sensivel  ba 
jéneru. Sorumutu ne’e hala’o iha Sa-
laun Maria Goreti, loron 4 fulan Fe-
vereiru tinan  2020.

Liuhosi biban ne’e Sekretária Estadu 
ba Igualdade no Inkluzaun, Maria 
José da Fonseca Monteiro de Jesus ha-
tete katak sorumutu ne’e hala’o tanba 
iha serbisu hamutuk entre  SEII, SE-
KOMS no Konsellu Imprensa (KI) ha-
mutuk ho Programa Nabilan-TAF no 
JSMP atu haree oinsá asegura no pro-
move igualdade jéneru no inkluzaun 
liuhosi publikasaun sira ne’ebé mídia 
sira públika.

“Kna’ar jornalista nian mak halo ko-
bertura no halo publikasaun notísia 
ne’ebé loos ba komunidade sira. Im-
portante tebes iha publikasaun, notí-
sia sira presiza sensivel ba jéneru, sen-
sivel ba ema ho difi siénsia no sensivel 
ba situasaun hotu no komponente 
oioin iha sosiedade liuliu ba ema vul-
nerável sira”, dehan Maria José. 

Sekretária Estadu mós preukupa ho 
títulu notísia balun ne’ebé dalabarak 
halo vítima sira sai vítima dala ida tan. 
Tanba ne’e, SEII hakarak hamutuk ho 
mídia sira haree oinsá mak bele ase-
gura ema hotu hetan informasaun 
ida loos no lahetan diskriminasaun 
liuhosi notísia sira ne’ebé hatún.

Iha sorumutu ne’e SEKOMS  liuhosi 
Xefe Departamentu Komunikasaun, 

Carmen Gonçalves halo aprezenta-
saun kona-ba oinsá papél mídia tuir 
SEKOMS nia polítika liuhosi pro-
grama  Governu konstitusionál dawa-
lu hodi haforsa partisipasaun feto iha 
organizasaun. SEKOMS mós elabora 
ona programa balun ligadu ba papél 
mídia tuir SEKOMS nia polítika da-
huluk no inisiativa sira atu promove 
partisipasaun feto iha orgaun komu-
nikasaun sosiál ka balansu jéneru iha 
nível foti desizaun, dezenvolve pers-
petiva jéneru iha orgaun komunika-
saun sosiál liuliu ba RTTL, CRC no 
Tatoli  hodi promove feto iha kargu 
iha instituisaun. SEKOMS mós ko-
labora ho SEII hodi fó formasaun ba 
mídia sira hodi halo oinsá publika-
saun mídia sira atu promove konteú-
du notísia ne’ebé sensivel ba jéneru.

Hosi parte Th e Asia Foundation li-
uhosi Programa Nabilan, Rosa Car-

doso halo aprezentasaun kona-ba re-
zultadu monitorizasaun ba mídia nia 

publikasaun no progresu akompaña-
mentu ne’ebé Programa Nabilan halo 
ba Mídia sira hafoin treinamentu sen-
sivel ba jéneru ne’ebe hala’o iha tinan 
2018. Sorumutu ne’e dirije  direita-
mente hosi Sekretária Estadu ba Ig-
ualdade no Inkluzaun, Maria José da 
Fonseca Monteiro de Jesus  akompaña 
ho Diretór Jerál SEII, Armando da 
Costa no Diretora DNIJKF, Maria Fi-
lomena Babo Martins, no hetan parti-
sipasaun hosi SEKOMS, Konsellu Im-
prensa, JSMP, Programa Nabilan-TAF 
no mídia imprimi no eletrónika hosi 
RTTL. Ep, Tatoli, Timor Post, RTM, 
RTK, Independen no Rádiu Metro 
FM (CRC) maka partisipa. 

dante Ricardo. 

Entertantu iha sesaun diskusaun, 
reprezentante Sosiedade Sivíl, Ad-
junta Interina JSMP, Ana Paula 
Marçal ne’ebé hanesan mós oradora 
hatete katak JSMP iha ninia obser-
vasaun haree katak lei LKVD hafoin 
promulga iha kazu barak maka rejis-
ta ona iha tribunál.

“Tuir JSMP nia observasaun hafoin 
Lei LKVD promulga iha 2010, iha 
tribunál, Lei nee foun no presiza 
adapta maibé iha prosesu buat barak 
mak di’ak. Presiza mós hadi’ak buat  
balun atu nune’e lei ne’e bele la’o di’ak 
liután. Hahú tinan 2018-2019 kazu 
violénsia doméstika barak mak re-
jista ona iha tribunál tantu iha Dili, 

Baucau, Suai no RAEOA Oé-cusse”, 
dehan Ana Paula. 
 Eventu ne’e partisipa hosi Di-
retór-Jerál SEII, Armando da costa; 
Diretora DNAIJKF, Maria Filomena 
Babo Martins; Oradór no oradora 
husi Polísia VPU, JSMP, Xefe depar-
tamentu sira no funsionáriu/a SEII 
nian. 

Enkontru Regular SEII ho Mídia Emprimi no EletrónikaEnkontru Regular SEII ho Mídia Emprimi no Eletrónika



Espozisaun Pintura ho Tema Inkluzaun Sosiál

DÍLI—Loron 20 Fulan Fe-
vereiru Tinan 2020 ONG 
Hatutan no Codiva orga-

niza espozisaun pintura ho tema 
inkluzaun sosiál iha salaun Xa-
nana reading room, Lecidere.

Sekretária Estadu ba Igualdade 
no Inkluzaun, Maria José da 
Fonseca Monteiro de Jesus ne’ebé 
marka prezensa iha eventu ne’e 
senti orgullu no kontente ho 
eventu ne’e tanba bele promove 
igualdade jéneru no inkluzaun 
sosiál liuhosi pintura sira.

“Ita-nia sosiedade iha ema oio-
in, feto-mane, ema ho defi sién-
sia ema ho orientasaun seksuál 
oioin no komponente oioin 

ne’ebé maka sei marzinalijadu 
no hein katak atividade sira ne’e 
bele hasa’e konxiénsia atu ita ha-
ree sosiedade Timor-Leste bele 
sai sosiedade ne’ebé livre hosi 
diskriminasaun no dezigualdade 
atu bele atinje sosiedade ida 
ne’ebé justu no hanesan,” dehan 
Maria José.

Iha sorin seluk xefe komisaun 
organizadora, Natalino Hornai 
Guterres hatete katak espozis-
aun ne’e hanesan dalan ida atu 
promove inkluzaun sosiál ba 
ema hotu-hotu.

“Espozisaun ne’e hala’o iha ámbi-
tu selebrasaun loron mundiál ba 
justisa sosiál. Hein katak liuhosi 

espozisaun pintura ne’e ita mós 
bele promove inkluzun sosiál ba 
ema hotu-hotu,” dehan Guterres.

Iha biban ne’e mós Sekretária Es-
tadu entrega Prémiu ba manán 
na’in Primeiru lugár iha kom-
petisaun pintura hosi ema na’in 
25 no mós asina sertifi kadu ba 
pintór/ora sira.

Atividade ezpozisaun ne’e het-
an apoiu hosi embaixada Can-
ada no hetan partisipasaun 
hosi embaixadór Nova Zelan-
dia, Sekretáriu Autoridade Mu-
nisípiu Dili, reprezentante hosi 
PDHJ, Komisaria Direitu ba la-
barik, Dinorah Granadeiro. 

Formasaun Lójika Programa

DILI—Loron 5 Fulan Fe-
vereiru Tinan 2020 
Ministériu Edukasaun 

(ME) liuhosi responsável refor-
ma kurríkulu hala’o enkontru ho 
Diretór-Jerál Sekretaria Estadu 
ba Igualdade no Inkluzaun ho 
objetivu atu fahe no rona hanoin 
ruma hosi SEII kona-ba prose-
su reforma kurríkulu ba terseiru 
siklu.  

Responsavel ba área saúde no 
jéneru husi Ministériu Eduka-
saun, Rozel de Sousa informa 
katak ME halo hela reforma 
prosesu kurríkulu ne’ebé hala’o 
ona iha 2014 kobre mós ba pre-
sekundária.

“ME halo hela reforma prosesu 

kurríkulu ne’ebé hala’o ona iha 
2014 no tuirmai atu halo fali ba 
terseiru siklu nian ne’ebé kobre 
hosi pre-sekundáriu maibé sei 
halo hela prosesu atu reforma 
nemak peskiza kona-ba matéria 
matemátika. Ita serbisu hamutuk 
ho universidade balun iha Aus-
trália, diagnóstika lian ne’ebé ser-
bisu hamutuk ho Sosiedade Sivíl, 
ONG Belun no RENETIL  iha 
Munisípiu 12 no mós RAEOA”, 
dehan Rozel. 

Entretantu hosi parte SEII li-
uhosi Diretór-Jeral, Armando da 
Costa informa katak SEII Prontu 
atu koopera no apoiu Ministériu 
Edukasaun.  Tanba ita ne’ebé ser-
bisu iha área direitu umanu no 
igualdade jéneru oinsá atu  kon-

tribui ba dezenvolvimentu ne’ebé 
forma karatér foin-sa’e sira nian 
ne’ebé hola parte mós iha sosie-
dade ida.

Partisipa iha sorumutu ne’e maka 
Diretór-Jerál SEII, Armando da 
Costa;  Xefe Departamentu For-
masaun SEII, Odilia Martins no 
funsionáriu tékniku hosi Depar-
tamentu Formasaun, Abilio Bar-
reto no hosi parte ME mak re-
sponsavel ba reforma kurríkulu 
iha área Saúde no Jéneru, Rozel 
de Sousa no Koordenadora Inter-
nasionál, Marta. 

Dili—Loron 17 Fulan Tnan 
2020 Departamentu Peski-
za no Monitorizasaun SEII 

hamutuk ho Voluntária Governu 
Austrália no AusAid hala’o forma-
saun durante loron rua ba kargu xe-
fi a no Pontu Fokál Munisípiu 12 no 
RAEOA kona-ba lójika programa, 
iha Salaun Maria Goreti.

Lójika programa hanesan métodu 
ida atu halo planu, mapa no prosesu 
ba iha implementasaun programa 
no identifi ka relasaun kauza no efei-
tu entre atividade sira ho output ka 
rezultadu iha tempu badak, interme-
diu, tempu naruk no impaktu hosi 
programa nian.

Liuhosi sesaun abertura  Diretór-
Jerál SEII, Armando da  Costa ne’ebé 

akompaña hosi Diretora DNAIJKF, 
Maria Filomena Babo Martins in-
forma katak informasaun no metó-
du ne’e importante hodi bele sukat 
kapasidade iha implementasaun.

“Inisitiva hosi departamentu peski-
za no monitorizasaun atu fahe no 
dezenvolve metódu ida ne’e atu bele 
suporta ita hodi  bele sukat ita-nia 
kapasidade ba  progresu implemen-
tasaun atividade sira, planeamentu 
no programa polítika sira ho metódu 
ida, Lójika programa atu sukat ita-
nia programa ho tipu tempu badak, 
médiu no tempu naruk tanba ita 
trasa planu ida no ita tenke relata fi la 
fali progresu ezekusaun hosi planu 
ida ne’ebé iha konsekuénsia. Lójika 
programa ne’e mós sei suporta pon-
tu fokál sira atu relata informasaun 

ne’ebe di’ak ho kualidade no tuir pa-
draun ne’ebé iha”, dehan Armando.

Diretór-Jerál ne’e hatutan liután 
katak matéria ne’e importante tebes 
ba kargu xefi a no pontu fokál sira atu 
relata informasaun ho kualidade tuir 
padraun ne’ebé iha atu nune’e bele 
uniforma relatóriu hodi responde 
ba programa ne’ebé mak Governu li-
uhosi UPMA introdús ona bazeia ba 
rezultadu implementasaun. 

Treinamentu hanesan sei hala’o mós 
ba Ministériu xafe implementadór 
ba asuntu Igualdade Jéneru iha tem-
pu tuir-mai. 

 

Ministériu Edukasaun hala’o enkontru koordenasaun 
ho Sekretaria Estadu ba Igualdade no Inkluzaun



DILI—Loron 10 Fulan Feverei-
ru Tinan 2020 Diresaun 
Nasionál Abordajen Inte-

grada Jéneru no Kapasitasaun Feto 
(DNAIJKF) liuhosi Departamentu 
Formasaun hala’o formasaun ba kar-
gu Xefi a no funsionáriu/a SEII sira 
kona-ba Kontrola Hahalok Hirus 
durante loron rua hahú iha  loron 10 
to’o 11 fulan Fevereiru tinan 2020. 

Formasaun ne’e ho objetivu atu ema 
ida-idak halo refl ete ba hahalok 
ne’ebé halo ba ema seluk tantu iha 
família uma-laran, serbisu fatin no 
iha ne’ebe de’it wainhira iha asaun 
ruma ne’ebé atu foti presiza tetu no 
husu ba aan hau halo ida ne’e di’ak ka 

lae. 

Iha sesaun abertura Diretora DNAI-
JKF, Maria Filomena Babo Martins 
hatete katak formasaun ne’e hanesan 
matéria ida importante tanba ne’e 
presiza mós funsionáriu/a SEII rasik 
iha koñesimentu oinsá atu prevene 
aktu violentu.
 
“Formasaun kona-ba kontrola ha-
halok hirus hanesan matéria ida 
ne’ebé importante tebes no matéria 
ida-ne’e tuir loloos labele fó de’it ba 
ema iha instituisaun sira seluk maibé 
ita iha instituisaun laran mós presi-
za tanba situasaun iha ita-nia insti-
tuisaun mós barak mak emosionál 

tebes. Husu ba ita hotu atu partisipa 
másimu no rona halo didi’ak depois 
ita haree rezultadu imediatu wainhi-
ra formasaun ida nee remata”, dehan 
Filomena.

Formasaun ba kontrola hahalok hi-
rus hanesan programa ida husi SEII 
nian ne’ebé hala’o ona ba instituisaun 
governu sira liuliu ba dadur sira iha 
prizaun Becora, Gleno, Baucau no 
Suai oinsá atu hasa’e sira-nia kapa-
sidade no koñesimentu hodi ha-
dook-aan hosi aktu violentu wainhi-
ra re-integra fali ba ida-idak nia hela 
fatin ka sosiedade.
 

Formasaun Kontrola Hahalok Hirus

DILI—Loron 12Fulan 
Fevereiru Tinan 2020 
Organizausaun Naun 

Govermentais OXFAM no 
SEII organiza formasaun ko-
na-ba Gender Action Learn-
ing System (GALS) ba  Kargu 
Xefia ho Pontu Fokál Mu-
nisípiu 12 no mós RAEOA 

iha salaun enkontru Otél 
Ramelau, GALS hanesan 
metodolojia foun ida ne’ebé 
ema uja atu empodera feto 
no mane iha maneira sensi-
bilidade jéneru.

Iha sesaun abertura Dire-
tor-Jerál SEII hato’o agradese 

no apresia ba ONG OXFAM, 
hodi realiza formasaun ne’e 
no husu ba partisipante sira 
hotu atu aproveita no apren-
de matéria sira ne’ebé hetan 
iha formasaun ne’e.

“Agradese ba Oxfam hodi 
realiza formasaun ne’e, no 

9

Formasaun kona-ba GALS (Gender Action Learning System)



husu ba partisipante hotu atu 
uza oportunidade ne’ebé iha 
atu simu matéria hirak ne’e, 
atu nune’e bele implementa 
iha ita-nia serviu loroloron 
nian”, dehan DG Armando.
Iha sorin seluk, konsultan 
Oxfam, Helena Zefanias 
Lowe hateten katak, 

“Treinamentu GALS sei fó 
empoderamentu la’ós ba feto 
de’it maibé ba mane mós, no 
atu kria ekonomia ne’ebé sus-
tentável no ajuda ita ko’alia 
kona-ba justisa jéneru nian. 

Entaun ema hotu bele ba iha 
ne’eba ho família hotu no sei 
hetan benefísiu, nune’e mós 
bele fó influénsia ba lider 
sira, no mós ba atividade 
sira hanesan ekonomia hodi 
uza diagrama ne’ebé sim-
ples,” akresenta Helena.

Konsultan Internasionál 
ne’e mós hatutan tan katak 
metodolojia ida-ne’e atu 
halo advokasia hodi aumen-
ta tan instituisaun sira-nia 
orsamentu iha sira-nia 
ministériu rasik no oinsá 

haree fila fali rekursu ne’ebé 
iha ministériu refere no lobi 
sira hodi hetan tan osan.

Formasaun ne’e fasilita hosi 
OXFAM ba Kargu Xefia ho 
Pontu Fokál Munisípiu 12 no 
mos RAEOA hosi Sekretaria 
Estadu ba Igualdade no In-
kluzaun durante loron tolu.

Dili—Loron 13 Fevereiru 
Tinan 2020- Inspetora no 
Auditoria Sekretaria Es-

tadu ba Igualdade no Inkluzaun, 
Maria José Sanches, akompaña 
ho Diretora DNAIJKF, Maria Fi-
lomena Babo Martins, hamutuk 
ho Ekipa husi Ministériu Saúde 
(MS), Dr. Hendra Manafe, Dr. 
Miguel Guterres no Organiza-
saun Saúde Mundiál (OSM), Dr. 
Carlos Lay, hala’o sensibilizasaun 
kona-ba Virus Corona ba Funsi-
unária/u sira hotu iha SEII.

Liuhosi sesaun abertura Inspeto-
ra no Auditoria hato’o agradese 
ba MS no OSM hodi fahe infor-
masaun refere ba funsionáriu/a 
SEII nian.

“Virus Corona sai preukupasaun 
globál entaun husi instituisaun 
rua ne’e atu fahe informasaun ba 
kada ministériu atu funsionári-
u/a sira hotu bele hatene didi’ak 
kona-ba moras ne’e no oinsá in-
formasaun ne’ebé rona bele fahe 
tutan fali ba maluk sira seluk 
hanesan família, viziñu no maluk 
seluk iha uma”, dehan inspetora 
Maria. 

Liuhosi okaziaun ida-ne’e, Dr. 
Carlos Lay hosi Organizasaun 
Saúde Mundiál hatete katak MS 
serbisu hamutuk ho OSM atu des-
imina informasaun ba ema hotu 
nune’e mós instituisaun Governu 
sira atu komprende didi’ak moras 
ne’e.

“Objetivu husi desiminasaun ne’e 
mak ekipa hosi MS no OSM fahe 
informasaun ne’ebé mak loos ko-
na-ba modu hosi transmisaun 
virus corona, virus ne’e mai hosi 
ne’ebé, atu nune’e funsionária/u 
sira bele fahe tutan fali informa-
saun ne’ebé sira simu ona ba si-
ra-nia família, kolega no komu-
nidade sira ho loloos no labele 
pániku”, tenik Doutór Carlos.

Virus Corona hanesan pandemia 
ida ne’ebé sai preukupasaun 
mundiál nian ne’ebé hahú hada’et 
iha Xina no oras ne’e dadaun ha-
da’et no hamate ema barak iha 
mundu nune’e mós Timor-Leste. 

    Lian ba  Igualdade        Edisaun 21 Fulan  Janeiru-Juñu    Tinan  2020    Facebook seii/rdtl      Web.www.seii.gov.tl 10

Ministériu Saúde hala’o sensibilizasaun kona-ba Virus 
Corona ba Funsiunária/u SEII



Sorumutu ho reprezentante Embaixada sira iha Timor-Leste

DILI—Loron 27 Fulan 
Fevereiru Tinan 2020 
Diretór-Jerál Sek-

retaria Estadu ba Igualdade no 
Inkluzaun, Armando da Costa 
hamutuk ho Diretór Interinu 
ba Serbisu Multilaterál no Re-
jionál-MNEC, Jesuino Alves ha-
la’o sorumutu ho reprezentante 
embaixada sira iha Timor-Les-
te hodi deskuti preparasaun ba 
komemorasaun loron Interna-
sionál Feto ne’ebé tuir planu sei 
hala’o iha Gleno-Ermera.

Iha sorumutu ne’e Diretór Jerál 
SEII, Armando da Costa infor-
ma katak tinan ida ne’e Governu 
komemora loron ida ne’e hamu-

tuk ho komunidade interna-
sionál sira ne’ebé prezensa iha 
Timor-Leste hamutuk ho komu-
nidade lokál sira.

Komemorasaun ne’e sei prienxe 
ho atividade sira hanesan Lans-
amentu kronograma istória 
feto Timor-Leste; vizita galle-
ria no animasaun ne’ebé komi-
saun organizadora sei organiza 
no komunidade internasionál 
sei aprezenta dansa tradisionál 
no promove hahan tradisionál 
hosi kada nasaun ne’ebé marka 
prezensa iha eventu ne’e.
Komemorasaun loron Interna-
sionál Feto sei hala’o iha Gleno, 
Munisípiu Ermera, loron 6 fu-

lan Marsu tinan 2020.

Sorumutu ne’e partisipa hosi 
reprezentante embaixada sira 

iha Timor-Leste, Diretora 
DNAIJKF, Sra. Maria Filome-
na Babo Martins, Xefe-Depar-
tamentu Abordajen Integrada 
Jéneru, Hermínio Xavier, Xe-
fe-Departamentu Promosaun, 
Partisipasaun Feto iha Polítika, 
José do Rosario De Carvalho.

SEII Ho Un Women Hala’o Sorumutu ho Grupu Koordenasaun Jéneru

Dili—Loron 6 Fulan Fevereiru Ti-
nan 2020 Sekretaria Estadu ba 
Igualdade no Inkluzaun  hamu-

tuk ho UN Women organiza sorumutu 
ho grupu koordenadór jéneru hosi liña 
ministeriál no sosiedade sivíl sira hotu 
iha salaun Maria Goretti-Caicoli. 

Iha sorumutu ne’e SEII hamutuk ho 
parseiru sira ne’ebé servisu iha área ig-
ualdade no inkluzaun aprezenta no at-
ualiza serbisu instituisaun ida-idak nian 
kona-ba progresu no obstákulu sira iha 
implementasaun polítika abordajen inte-
grada jéneru iha Timor-Leste.

Sekretária Estadu ba Igualdade no Inklu-
zaun, Maria José da Fonseca Monteiro 
de Jesus iha ninia abertura ba enkontru 
hatete katak presiza duni parte hotu atu 
haree fi la fali esforsu hirak ne’ebé Gover-
nu halo liuhosi SEII hamutuk ho ninia 
parseiru sira.
 “Sorumutu ida ne’e importante tebes atu 
haree saida mak ita halo ona ba tempu 
hirak ne’e nia laran no oinsá maka ita 
kontinua tau ita-nia esforsu hamutuk 
atu bele haree promosaun igualdade no 

inkluzaun. Polítika ne’ebé ita iha, sei sai 
matadalan ba esforsu hotu ne’ebé mak ita-
boot sira parseiru governu nian, parseiru 
dezenvolvimentu sira, ONG sira iha ne’e 
ne’ebé nafatin apoia esforsu governu nian 
atu asegura katak ita bele implementa 
duni polítika ho di’ak liuhosi implemen-
tasaun atividade oioin iha instituisaun 
ida-idak hodi hamenus dezigualdade iha 
Timor-Leste,” dehan Sekretária Estadu 
Maria José de Jesus.

Iha fatin hanesan, Xefe UN Women iha 
Timor-Leste, Sunita Caminha ninia in-
tervensaun hateten katak,
“Tinan ida ne’e tinan primeiru ita sei 
komemora tinan 25 hosi deklarasaun no 
plataforma asaun istóriku ne’ebé hanaran 
deklarasaun Peking ne’ebé ita adopta. Ti-
nan ida ne’e sei selebra forum globál no 
lokál kona-ba igualdade jéneru. Ita mós 
komemora tinan ida ne’e tinan rua nulu 
hosi ONU nia konsellu seguransa ne’ebé 
rekoñese esperiénsia no importánsia ba 
partisipasaun feto no mane iha preven-
saun ba violensia no konfl itu no ma-
nutensaun ba pás”, dehan Sunita.

Xefe UN Women ne’e mós hatutan tan 
katak tinan ida ne’e ita mós komemora ti-
nan 10 hosi estabelesimentu UN Women 
nu’udar entidade iha sistema ONU hodi 
promove igualdade jeneru no halo em-
poderamentu ba feto. Hamutuk konti-
nua hasai barreira sira ne’ebé taka ita-nia 
kolaborasaun no buka atu kria oportuni-
dade foun iha kordenasaun no ligasaun 
entre ita-nia esforsu sira hodi la’o ho di’ak
. 
Iha diskusaun ne’e hein katak nota ba 
progresu xave sira  no esforsu iha tinan 
ida ne’e iha mundu tomak no mós iha 
Timor-Leste, ita bele haree ninia progre-
su iha área lubuk ida relasiona ho direitu 
feto no igualdade jéneru no polítika.  

Sorumutu ne’e hetan partisipasaun hosi 
liña ministeriál, ajénsia Internasionál, 
Sosiedade Sivíl, UN Women no parseiru 
dezenvolvimentu sira.

    Lian ba  Igualdade        Edisaun 21 Fulan  Janeiru-Juñu    Tinan  2020    Facebook seii/rdtl      Web.www.seii.gov.tl 12



Diretór-Jerál SEII Armando da Costa no Xefe Gabinete  Tito Moreira Foto 
Hamutuk ho Xefe UN Women iha Timor-Leste, Sunita Caminha;  Rezidente 
Koordenadór ONU Iha Timor-Leste Roy Trivedy no Reprezentante UE hafoin 
halo aprezentasaun  Programa Spotlight iha Konsellu Ministru iha Loron 29 
Janeiru 2020 iha Palacio Do Governo.

Sekretária Estadu ba Igualdade no Inkluzaun  Maria José da Fonseca Monteiro de 
Jesus Akompaña Hosi Inspetora no Auditoria Interna  Maria José Sanches no Di-
retora DNAICGM Sra. Maria Filomena Babo Martins iha Seremonia Despedida 
Konsultan Internasionál,  Maddie Spain Iha Loron 31 Fulan Janeiru Tinan  2020

Sekretária Estadu ba Igualdade no Inkluzaun Maria José da Fonseca Monteiro 
de Jesus Hamutuk ho Vise Prezidente Parlamentu Nasionál, Ministru Negó-
siu Estranjeirus no Kooperasaun no Emabaixadór Portugal, New Zelandia, 
Prezidente Board Rede Feto, Reprezentatnte Veterana, Prezidente Autoridade 
Munisípiu Ermera abertura ba Komemorasaun Loron Internasionál Feto Iha 
Gleno Munsisípiu Ermera Loron 6 Fulan Marsu Tinan 2020

Sekretária Estadu ba Igualdade no Inkluzaun Maria José da Fonseca 
de Jesus hamutuk ho Parseiru Ajénsia Internasionál halo abertura ba 
Inisiativa Spotlight loron 5 fulan marsu tinan 2020 iha Otél Timor 

Sekretária Estadu ba Igualdade no Inkluzaun Maria José da Fonseca Mon-
teiro de Jesus akompaña ho Diretor-Jerál Armando da Costa hala’o Enkon-
tru Regulár ho Xefe Redasaun no Reprezentante hosi Mídia Imprime no 
Mídia Elektrónika Iha Loron 4 Fulan Fevereiru Tinan 2020  

Foto Grafi a: 
Ekipa Departamentu Mídia SEII

Diretora ONG Caucus, Maria Exposto entrega Relatóriu Kongresu Feto 
Timor-Leste ba Sekretária Estadu ba Igualdade no Inkluzaun, Maria José da 
Fonseca Monteiro de Jesus, hafoin remata sorumutu ho Rede Feto, iha loron 2 
fulan Marsu tinan 2020 iha salaun Maria Gorete edifi siu SEII

Ambitu Komemorasaun Loron Internasionál Feto 8 Marsu, Selebra Iha loron 6 fulan Marsu  
tinan 2020, iha Postu Administrativu Gleno Munisípiu Ermera.



24-6-2020, S.E. Sekretária Estadu ba Igualdade no Inkluzaun, Sra. Maria josé da Fonseca Monteiro de Jesus, akompaña hosi ekipa tékniku aprezenta 
esbosu relatóriu Planu Asaun Nasionál Violénsia Bazeia ba Jéneru (PAN-VBJ), iha Konsellu Ministru .

25-6-2020, Diretór-Jerál SEII, Armando da Costa hala’o enkontru 
ho ekipa hosi Care Internasionál hodi ko’alia kona-ba apoio ne’ebé 
Care Internasionál fó ba SEII iha kampaña loron 16 ativizmu hasoru 
vilolénsia kontra feto no labarik-feto. 

25-6-2020, Diretór-Jerál SEII, Armando da Costa ho ekipa téknika deskuti no prepara revizaun ba manual prosedimentu padraun (SoP) SEII 
ninian ne’ebé badala uluk adopta ona iha tinan 2017

25-6-2020, Diretór-Jerál SEII, Armando da Costa ho ekipa eki-
pa téknika deskuti no prepara revizaun ba manual prosidimentu 
padraun (SoP) SEII nian ne’ebé badala uluk adopta ona iha tinan 
2017

Governu Timor-Leste, Uniaun Europeia no Organizasaun Nasoens 
Unidas lansa Inisiativa Spotlight atu Hakotu Violénsia Hasoru Feto 
no Labarik-Feto

DILI—Loron 5 Fulan Mar-
su Tinan 2020 Violénsia 
hasoru feto no labar-

ik-feto hanesan violasaun dire-
itu ema nian ne’ebé boot liu no 
kontinua akontese no fó prob-
lema ba mundu. Ida-ne’e hane-
san dezafi u prinsipál ida ba iha 
realizasaun direitu husi feto no 
labarik-feto atu atinji objetivu 
dezenvolvimentu sustentável. 

Estadu Timor-Leste liuhusi Sek-
retaria Estadu ba Igualdade no 
Inkluzaun hamutuk ho Nasoins 
Unidas no Uniaun Europeia ha-
la’o ona lansamentu ba inisiativa 
spotlight ho objetivu atu hala-
kon forma oioin husi violénsia 
hasoru feto no labarik-feto iha 
tinan 2030.

“Violénsia hasoru feto no labar-
ik-feto no se de’it sei la aseitável 
iha sosiedade ne’ebé de’it. Tanba 
ida-ne’e Sekretaria Estadu ba Ig-
ualdade no Inkluzaun halo es-
forsu tomak hamutuk ho parsei-
ru nasionál no internasionál sira 
liuhosi rede referál halo sosial-
izasaun, fó formasaun, organiza 

semináriu hala’o kampaña loron 
16 ativizmu tinan-tinan hodi 
hasa’e konxiénsia ema nian hodi 
hakotu violénsia hasoru feto no 
labarik-feto iha Timor-Leste”, 
dehan Sekretária Estadu ba Ig-
ualdade no Inkluzaun, Maria 
José da Fonseca Monteiro de Je-
sus.
Membru Governu ne’e mós ha-
tutan tan katak inisiativa spot-
light ida ne’e aliña duni ho kom-
promisu Governu dawalu nian 
no nia hein katak iha tinan 3 nia 
laran projetu ne’e bele benefi -
sia komunidade sira liuliu mu-
nisípiu tolu ne’ebé sai prioridade 
faze dahuluk husi programa ne’e. 
Lansamentu ofi siál ne’e hane-
san faze dahuluk husi inisiativa 
spotlight ne’ebé sei hala’o uluk 
iha munisípiu prioridade 3 mak 
hanesan Bobonaro, Ermera no 
Viqueque hodi apoia sasukat 
sira Governu nian atu halakon 
forma hotu husi prátika perigu 
ba violénsia hasoru feto no la-
barik-feto sira. Investimentu 
ne’e ho totál orsamentu hamutuk 
15 milloins dolares amerikanu 
ho durasaun tinan 3. Programa 

ne’e sei hametin enkuadramen-
tu legál nasaun no instituisaun 
sira, halo promosaun ba norma 
positivu sosiál nian, hasa’e ase-
su hodi apoia serbisu ba sobre-
vivente husi violénsia, hadi’ak 
kolesaun no utilizasaun dadus 
ba iha halo polítika ne’ebé di’ak 
liu no hametin parseria ho or-
ganizasaun sosiedade sivíl sira. 
Inisiativu ne’e lidera husi UN 
Women, UNDP, UNICEF, UNF-
PA no ILO.

“Violénsia hasoru feto no la-
barik-feto impede atijimentu 
husi direitus umanus no dezen-
volvimentu iha sosiedade saida 
de’it. Iha Timor-Leste Organi-
zasaun Nasoens Unidas serbisu 
hamutuk ho ema no instituis-
aun barak, husi altu nível ba to’o 
povu kiik, inklui Governu, sosie-
dade sivíl, setór privadu, parsei-
ru dezenvolvimentu, mane no 
labarik-mane sira, feto no labar-
ik-feto sira atu halo mudansa lo-
loos”, dehan Roy Trivedy, Koor-
denadór Rezidente Nasoens 
Unidas iha Timor-Leste.

Iha Timor-Leste inisiativa spot-
light ne’e hanesan aproximasaun 
foun ida atu alkansa igualdade 
jéneru iha espíritu unidade, 
parseria no mútuu hosi ajén-
sia 5 nasoins unidas hodi serbi-
su hamutuk atu alkansa metas 
globál iha tinan 2030 no sei foka 
liu ba iha eliminasaun violénsia 
doméstika no violénsia parseiru 
íntimu.
 “Uniaun Europeia kontente te-
bes atu apoiu esforsu Timor-Les-
te atu halakon perigu sira hosi 
violénsia ne’ebé boot hasoru feto 
no labarik-feto. Inisiativa spot-
light sei involve ema hotu-ho-
tu iha esforsu hirak ne’e, inklui 
mane no labarik-mane, ne’ebé 
kuandu laiha sira ita sei la sus-
esu. Sosiedade ne’ebé livre husi 
violénsia bazeia ba jéneru ne’e 
sosiedade ne’ebé igual liu, ida 
ne’ebé ema hotu goja ninia di-
reitu no oportunidade ne’ebé 

hanesan,” tenik Andrew Jacobs, 
Embaixadór Uniaun Europeia 
ba Timor-Leste.

Vizaun jerál hosi inisiativa spot-
light iha Timor-Leste mak feto 
no labarik-feto goja sira-nia di-
reitu hodi moris livre hosi vi-
olénsia iha nasaun Timor-Leste 
ne’ebé inkluzivu no iha igual-
dade jéneru. Programa ne’e aliña 
ho Timor-Leste nia Planu Asaun 
Anuál kona-ba Violénsia bazeia 
ba Jéneru tinan 2017 to’o tinan 
2021 no meta nasionál objetivu 
dezenvolvimentu sustentável 
(ODS). Ida-ne’e sei kontribui 
ba iha eliminasaun violénsia 
doméstika/violénsia parseiru ín-
timu (DV/IPV sila Inglés) liuhosi 
atendimentu ba nesesidade feto 
no labarik-feto no rezolve kauza 
husi violénsia hasoru feto no la-
barik-feto, liuhosi aproximasaun 
multisetoriál no intersetoriál iha 

modelu ekolojia hotu.

Lansamentu ne’e hetan partisi-
pasaun hosi Ministra da Edu-
kasaun, Juventude no Desportu, 
Dulce de Jesus Soares; Prezi-
dente GMPTL Parlamentu Na-
sionál, Lidia Norberta dos San-
tos Martins; Eis Prezidente da 
Repúblika, José Ramos Horta; 
Korpus Diplomátiku; Sosiedade 
sivíl; Reprezentante liña minis-
teriais; PNTL; Parseiru Dezen-
volvimentu; Estudante no ONG 
sira ne’ebé serbisu iha área pro-
mosaun igualdade jéneru no in-
kluzaun.

17



SEII komemora Loron Internasionál Feto iha Gleno-Emera

Ermera—Loron 6 Fulan  Mar-
su Tinan 2020, Governu 
Timor-Leste liuhusi Sek-

retaria Estadu ba Igualdade no In-
luzaun, Ministériu Negósiu Estra-
jeiru no Kooperasaun, Parlamentu 
Nasionál, Autoridade munisipál 
hamutuk ho parseiru dezenvolvi-
mentu, Sosiedade Sivíl, estudante 
sira no komunidade munisípiu 
Ermera komemora loron Interna-
sionál feto.

Komemorasaun ne’e internasi-
onalmente hala’o iha mundu to-
mak hodi fó rekoñesimentu  ba 
atinjimentu ne’ebé feto sira hetan  
la haree ba sira-nia nasionalidade, 
lian, lisan, fi zíka ka afi liasaun polí-
tika ruma. Iha tinan ida ne’e tema 
ba loron Internasionál Feto mak 
“Ha’u Mak Jerasaun Igualdade: 
Hakonu Direitu Feto nian” katak 
atu aselera igualdade jéneru ita 
presiza involve ema hotu-hotu hosi 
tinan oioin, identidade oioin no 
hosi setór oioin hodi hamriik iha 
solidariedade hodi promove igual-
dade ne’ebé progresivu liu-bá hak-
biit feto, labarik-feto iha fatin hotu. 

Sekretária Estadu ba Igualdade 
no Inkluzaun iha ninia interven-
saun hatete katak iha tinan ida-
ne’e ita mós komemora tinan 25 
deklarasaun Peking ne’ebé ho nia 
plataforma ne’ebé asina no foka ba 
área kritíka 12 ne’ebé la’ós sai preu-
kupasaun feto nian de’it maibé sai 
preokupasaun ema no Governu 
hotu nian no ita presiza hadi’ak ho 
polítika Governu ida ne’ebé di’ak. 
“Wainhira Governu iha polítika ida 
di’ak no iha programa ne’ebé di’ak 
neneik-neneik ita sei bele hatán ba 
preokupasaun hirak ne’e no ita-fi ar 
katak neneik-neneik feto no labar-
ik-feto bele goja liberdade hodi hili 
partisipa iha polítika, atu bele het-
an edukasaun, bele asesu ba saúde 
atu bele iha rendimentu no moris 
iha sosiedade ida ne’ebé livre hosi 
violénsia no deskriminasaun’ de-
han Maria José de Jesus.
Nia hatutan tan katak tinan ida 
ne’e ita mós komemora tinan 20 
rezolusaun Konsellu Seguransa 
1325 kona-ba Feto, Pás no Segu-
ransa. iha progresu lubuk boot 
ida ne’ebé ita atinji ona iha serbisu 

oioin, intervensaun setoriál iha rai 
oioin no ita atinji buat barak ona. 
Maibé ita sei haree iha Timor no 
iha fatin seluk mós dezigualdade 
no diskriminsaun sei nafatin akon-
tese.
“Maske dezigualdade iha setór ho-
tu-hotu kontinua aas maibé iha 
tempu rezistensia to’o agora partisi-
pasaun feto nian aas tebes. Feto in-
volve kaer kilat, feto involve frente 
diplomátika, frenti klandestina no 
iha fatin hotu-hotu feto involve. 
Ohin loron ita iha feto pilota, feto 
enjeñaria, feto ne’ebé lori ekipa-
mentus pezadu, ita-nia reprez-
entasaun iha parlamentu aas, ita 
iha membru Governu feto, ita iha 
funsionalismu públiku persentajen 
maske neneik maibé sa’e ba bebeik 
no tinan ida-ne’e ita haksolok tanba 
ita iha feto ida ne’ebé sai Adminis-
tradora munisípiu Manufahi no 
ita hein sei iha tan hosi munisípiu 
seluk iha futuru”, salienta Maria 
José de Jesus.
Iha fatin hanesan Ministru Negó-
siu Estranjeiru no Kooperasaun, 
Dionísio da Costa Babo Soares ha-
teten katak dezafi u no difi kuldade 

ne’ebé feto sira infrenta presiza tau 
espasu atu bele fó korajen hodi ha-
metin liután feto sira-nia futuru.

“Ita-nia sosiedade ida ne’ebé mak 
koñesidu ho sosiedade patriarkál, 
sosiedade ne’ebe dala ruma valori-
za no fó liu favoritismu ba  mane, 
tanba ne’e ita haree tau tiha pozis-
aun feto nian ba iha segunda klase. 
Importante tebes atu ita bele rev-
ide fi la fali sentimentu ne’ebé ita 
hanoin katak,  bele kria espasu atu 
bele loke oportunidade ba ita-nia 
feto maluk sira, atu komunga di-
di’ak ita-nia lejislasaun ne’ebe iha 
no ita-nia oportunidade iha direi-
tus ne’ebe konsagra iha konstituis-
aun RDTL”, dehan Dionísio Babo.

Entertantu Vice-Prezidente Par-
lamentu Nasionál, Maria Angeli-
na Lopes Sarmento, liuhosi ninia 
intervista ho jurnalista sira hatete 
katak, presiza valoriza no rekoñese 
feto sira ne’ebé mate tanba luta ba 
igualdade jéneru. 

“Ita-nia saudoza sira seluk ne’ebé 
hahú inisiativa luta ba igualdade 
jeneru, ita presiza valoriza no re-
koñese sira, la’ós ita rekoñese sira 
liuhosi komemorasaun. Maibé feto 
presiza serbisu maka’as, feto hodi  
halo advokasia, feto presiza toma 
inisiativa ida ne’ebé proativu liu atu 
rekere nia direitu no keta haluha 

mane mak parseiru importante 
ba iha prosesu ida-ne’e, mane mak 
prosesu xave atu konxiensializa 
sira no bolu sira atu mai hamutuk 
ho ita, hamutuk ho sira ita luta ba 
igualdade jéneru”, dehan Angelina.

UN Women Timor-Leste ne’ebé 
parseiru importante hosi Governu, 
liuhosi xefe Sunita Caminha infor-
ma katak Ermera hanesan fatin ida 
hosi Timor-Leste ne’ebé feto ham-
riik metin hamutuk ho mane sira 
kontribui ba dezenvolvimentu.
“Liu tinan 20 liubá Sra. Ana Xavier 
de Conceição Lemos mak nu’udar 
pesoál ida iha ONU ne’ebé asegu-
ra ninia komunidade bele goja iha 
referendum no sakrifi ka nia moris 
ba Timor-Leste nia Independénsia. 
Antes nia mate nia fó-hatene ba 
nia-oan katak ema tenki sakrifi ka 
nia-an ba futuru sira-nia nasaun. 
Sra. Ana maka nu’udar feto ida 
hosi feto barak iha Timor-Leste nia 
istória ne’ebé lidera no kontribui 
ba sira-nia komunidade liuhosi 
serbisu ba justisa no direitus ema 
nia. Ohin Ermera mós sai fatin 
ba superintendente Natersia Mar-
tins, nu’udar Komandante PNTL 
munisípiu Ermera no feto primei-
ru hodi asumi kargu ida-ne’e. Sra. 
Ana no superintendente Natersia, 
rua husi feto barak iha Ermera 
ne’ebé halo infl uénsia ba nasaun 
nia istória iha dezenvolvimentu iha 

dalan oioin”.
Komemorasaun ne’e prenxe ho 
espozisaun no hahan tradisionál 
ne’ebé fornese hosi nasaun ida-
idak ne’ebé ninia embaixada iha 
Timor-Leste no dansa kultura hosi 
estudante Eskola Portugúesa Er-
mera.

Rohan hosi seremónia ne’e, 
Sekretária Estadu ba Igualdade no 
Inkluzaun hamutuk ho komitiva 
entrega kronograma ba oan hosi 
Ana Xavier de Conceição Lemos 
no superintendente Natersia Mar-
tins hodi hatudu ba ita istória barak 
kona-ba feto sira-nia kontribuis-
aun hodi dezenvolve Timor-Leste 
hosi tinan 1974-2020.

Komemorasaun ne’e partisipa hosi 
Sekretária Meza Parlamento Nasi-
onál; Prezidente Komisaun C Par-
lamento Nasionál, distintas dep-
utadu komisaun F, G no GMPTL 
Parlamentu Nasionál; Prezidenti 
Autoridade Munisípiu Ermera; 
Embaixadór Uniaun Europeia, 
Portugal, Filipina; Nasoins Unidas; 
UN Women; Reprezentante kor-
pus diplomátiku; Parseiru dezen-
volvimentu; Reprezentante sosie-
dade sivíl, PNTL; F-FDTL; Liña 
ministeriais; estudante no komuni-
dade Gleno-Ermera.

DILI—Loron 9, Fulan  Mar-
su, Tinan 2020, Jornalista 
STL, Emerenciana Pinto 

sai manan na’in ba prémiu kober-
tura sensivel ba jéneru tinan 2020.

Prémiu ne’e intrega direta hosi Di-
retór-Jerál Sekretaria Estadu ba 
Igualdade no Inkluzaun, Arman-
do da Costa, Prezidente AJTL, 
Zevonia Vieira no akompaña hosi 
reprezentante Embaixadór Aus-
trália ba Timor-Leste, Philippa 
Venning liuhosi diskusaun kafé 
dader iha komemorasaun Loron 
Internasionál Feto iha Timor-Pla-
za.

Prémiu ne’e intrega ba Emerenci-
ana bazeia ba avaliasaun no ánaliza 
ne’ebé ekipa hosi SEII, Programa 
Nabilan, Konsellu Imprensa, 
SECOMS, JSMP  hala’o ba mídia 
imprimi 3 hanesan STL, Timor 
Post no jornál Independente ha-
foin formasaun sensivel ba jéne-
ru ne’ebé hala’o iha tinan 2018 ba 
xefe-redasaun hosi mídia sira iha 
Timor-Leste. Emerenciana mós sai 

manan na’in tanba nia prenxe duni 
kritéria no foti notísia ida ne’ebé 
maka haree liuba igualdade jéneru 
no oinsá atu promove partisipas-
aun feto nian iha dezenvolvimentu 
iha setór hotu-hotu.

Iha ninia intervensaun bainhira 
simu prémiu ne’e, Emerenciana 
hatete katak,  nia la espera atu bele 
simu prémiu ne’e tanba durante 
ne’e nia hakerek notísia la hanoin 
atu hetan prémiu. Maibé, nia hak-
erek atu promove duni feto oinsá 
atu kapasita feto ba oin.

“Dala barak haree hosi família, 
ezemplu iha ha’u nia família rasik, 
ha’u nia alin mane baku nia fer-
ik-oan, entaun ha’u ko’alia ba nia  
katak, violénsia doméstika, depois 
sira hatán ne’e bikan ho kanu-
ru mak tarutu, entaun momentu 
ne’ebá, ha’u buka dalan legal ida, 
ha’u ba entrevista administradór, 
ALFELA no Rede Feto, ha’u haker-
ek ho tópiku, “Baku Ferik-oan la’ós 
bikan kanuru mak tarutu, maibé 
ne’e violénsia doméstika”,  ha’u hak-

erek no publika. Nune’e mós ha’u 
buka nafatin informasaun katak, 
ema sempre diskrimina feto, katak 
feto iha dapur de’it. Ha’u publika 
tan tau tópiku, dapur la’ós fatin per-
manente ba feto de’it, maibé feto ho 
mane mós partisipa iha laran”, esp-
lika manan na’in Emerenciana.

Prémiu ne’e hanesan faze dahuluk 
ne’ebé hala’o ba mídia imprimi 3 ho 
objetivu atu motiva jornalista mane 
no feto sira atu kontinua promove 
igualdade jéneru liuhosi sira-nia 
kobertura no publikasaun ne’ebé 
sensivel ba jéneru no espera katak 
ida-ne’e la halo ba mídia imprimi 
de’it maibé sei halo mós ba mídia 
hotu ne’ebé eziste iha Timor-Leste 
iha futuru.

Ikusliu, Emerenciana Pinto hato’o 
agradese ba Embaixada Austrália, 
SEII, Rede Feto, CAUCUS, Fok-
upers no parseiru sira hotu ne’ebé 
tau-matan ona ba feto hodi konti-
nua hakbiit feto maluk sira.
 

Emerenciana Pinto Sai Manan Na’in ba Prémiu Kobertura 
Notísia Sensivel ba Jéneru Tinan 2020

SEII Hala’o sorumutu ho Diretora Ezekutivu Rede Feto

DILI—Loron 2, Fulan Mar-
su, Tinan 2020, Rede Feto 
Timor-Leste ho Fundasaun 

Alola halo audiénsia ho Sua Exelén-
sia Sekretária Estadu ba Igualdade 
no Inkluzaun, Maria José da Fonseca 
Monteiro de Jesus, hodi introdús re-
zultadu hosi kongresu Nasionál Feto 
Timor-Leste nian ne’ebé hala’o ona iha 
fulan Outubru tinan 2019.

Prezidente board Rede Feto, Judith 
Dias, iha ninia aprezentasaun hatete 
katak, objetivu hosi marka audiénsia 
ne’e maka atu introdús rezultadu hosi 
kongresu Nasionál Feto Timor-Leste 
nian no hato’o sira-nia apresiasaun ba 
akompañamentu SEII  durante ne’e.
“Objetivu sorumutu ne’e mak atu in-
trodús rezultadu plataforma asaun 
ne’ebé rezulta husi kongresu Nasi-
onál Feto Timor-Leste nian ba dali-
ma. Agradese ba SEII, ministériu xafe 
no parseiru dezenvolvimentu sira ba 

akompañamentu ba kongresu sira 
hahú husi munisípiu to’o kongresu na-
sionál feto. Rede feto senti la mesak no 
forte nafatin tanba plataforma asaun 
ne’e prodús la’ós Rede Feto Timor-Les-
te nian maibé Feto Timor-Leste hotu”, 
dehan Judith.

Prezidente Board Rede Feto ne’e mós 
hatutan tan katak rede feto hanesan 
responsável husi mandatu kongresu 
feto dahuluk nian atu kontinua halo 
kongresu kada tinan 4. No iha kon-
gresu dalima ne’e rede feto avansa ho 
área temátika 7 maka hanesan kultu-
ra patriarkál ho sistema tradisionál, 
edukasaun, tráfi ku umanu, ekonomia 
ho traballadór, saúde feto no Família, 
desentralizasaun no inkluzaun sosiál.
Iha sorin seluk Sekretária Estadu 
ba Igualdade no Inkluzaun hateten 
katak, ita atinji ona rezultadu balun 
maibé seidauk maka’as. Tanba ne’e 
presiza atu hadi’ak mekanizmu sira 

no SEII nafatin fó apoia ba atividade 
hirak ne’e.
“atividade barak mak ita halo ona no 
presiza mós hadi’ak mekanizmu balun. 
Tanba, ita haree realidade katak rezul-
tadu ne’ebé atinje ona sedauk maka’as. 
SEII nafatin fó apoiu saida de’it mak 
SEII bele no kontinua halo advokasia 
iha nível Governu hodi asegura apoiu 
ba atividade hotu husi rede feto nian”, 
dehan Maria José de Jesus.

Iha tempu hanesan Rede Feto ofi -
sialmente entrega relatóriu Platafor-
ma Asaun (PoA) Kongresu Nasionál 
dalima Feto Timor-Leste Tinan 2019 
ba Sekretária Estadu ba Igualdade no 
Inkluzaun ne’ebé akompaña husi Di-
retór-Jerál, Armando da Costa, Di-
retora Ezekutiva Rede Feto, Aida Ex-
posto ho ekipa no reprezentante husi 
Fundasaun Alola funsionáriu/a nível 
jestór SEII nian.

Gabinete Espoza Prezidente Repúblika ho Parseiru Selebra 
Loron Internasionál Feto

Palásio Nobre, Loron 
12 Fulan Marsu Tinan 
2020—Gabinete Espo-

za Prezidente da Repúblika ho 
ONG Plan Internasionál hala’o 
Selebrasaun Loron Interna-
sionál Feto ba Tinan 2020 ho 
tema “Mai ita serbisu hamu-
tuk, harii mundu ida seguru, 
saudável, partisipativu ba feto 
no labarik-feto iha dezenvolvi-
mentu sustentável”, iha Palásio 
Nobre-Lahane.

Objetivu prinsipál hosi ser-
imónia ne’e mak atu reforsa no 
valoriza kontribuisaun ema ida-
idak ba serbisu no esforsu kole-
tivu hodi atinji mudansa ne’ebé 
mak sustentável no kontinua 
hola sesaun atu ema hotu kon-
tinua foti asaun ba igualdade 
jéneru iha ne’ebé de’it.
Iha abertura, Espoza Preziden-
te da Repúblika, Cidália Lopes 
Nobre Mouzinho Guterres ha-
tete katak atu harii mundu ida 
seguru tenki hahú hosi ita-nia 
aan.

“Atu hari mundu ida ne’ebé se-
guru no saudável ita presiza 
hahú kedas hosi ida-idak nia-
aan, família, bairro, aldeia, suku 
no munisípiu. Tanba ne’e mak 
Estadu halo prevensaun oioin 
liuhosi lei, polítika no programa 
sira hodi asegura ambiente ida 
seguru no saudável ba ema hotu 
hodi bele partisipa no ativu iha 
prosesu dezenvolvimentu” de-
han Cidália.
Espoza Prezidente hatutan tán 
katak liuhosi tema ne’e, presiza 
ema hotu nia kontribuisaun atu 
promove no realiza mundu ig-
ualdade no fó respeitu ba dire-
itu feto.

“Ha’u mak jerasaun ba Igual-
dade, signifi ka liuhosi asaun 
ema ida-idak nian, sei kontribui 
ona no sei kontribui nafatin 
di’ak liután ba esforsu koletivu 
hodi promove no realiza mun-
du igualdade fó respeitu ba di-
reitu feto. Loron ida-ne’e lori ita 
ba haree fi la-fali feto iha mundu 
tomak kona-ba luta feto ma-
luk-sira hotu ne’ebé mak hahú 

iha Europa iha tinan 1914 hodi 
reklama feto-nia direitu políti-
ka no ekonomia liuliu hodi par-
tisipa iha prosesu foti-desizaun 
no igualdade salariál”, tenik Ci-
dália.

Entertantu iha sorin seluk, Di-
retór-Jerál SEII, Armando da 
Costa iha ninia intervensaun 
hato’o mensajen Sekretária Es-
tadu ba Igualdade no Inkluzaun 
relasiona ho serimónia loron 
importante ida ne’e.

“Sekretária Estadu ba Igualdade 
no Inkluzaun hakarak hato’o 
parabéns espesiál ba inan sira, 
bin-alin feto sira hotu iha sel-
ebrasaun Loron Internasionál 
Feto ba Tinan 2020 nian. Loron 
ida-ne’e espesiál tanba rezulta-
du esforsu ga luta feto sira nian, 
la’ós ema ida mak foti fó, maibé 
feto ho ninia movimentu rasik 
mak kria istória ba loron ida-
ne’e”, tenik Armando.

Selebrasaun Loron Internasi-
onál Feto hanesan rekoñesi-

22



Lansamentu ba atividade Negósiu Suku Roupa

Maliana—Loron 19 Fulan 
Marsu Tinan  2020 Gru-
pu Feto Forte Nasaun Forte 

(FEFNASTE) ne’ebé hala’o negósiu 
suku roupa hetan ona lansamentu husi 
Sua Exelénsia Sekretária Estadu ba Ig-
ualdade no Inkluzaun, Maria José da 
Fonseca Monteiro de Jesus iha suku 
Lahomea, Maliana Vila.

Sekretária Estadu liuhosi ninia men-
sajen hato’o ba grupu feto ne’e atu bele 
hala’o atividade ne’e ho di’ak atu nune’e 
bele mós kria ona merkadu servisu no 
la presiza atu hameno husi rai seluk.

“Ha’u husu grupu ne’e hamriik metin, 
la’o ho di’ak no bele buras liután atu 
bele hatutan ba fatin seluk iha mu-
nisípiu Bobonaro ho nune’e ita bele 

hamenus ona sasán ne’ebé mak la pre-
siza hameno hosi rai seluk. Ita bele kria 
merkadu servisu ba ema barak liután 
no hein katak maluk feto barak mak 
sei organiza-an iha atividade negósiu 
sira hanesan ne’e”, dehan Maria José de 
Jesus.  

Atividade suku roupa ne’ebé hala’o husi 
grupu feto FEFNASTE ne’e hetan tulun 
husi Sekretaria Estadu ba Igualdade 
no Inkluzaun liuhusi Fundu Trans-
ferénsia Públika ho objetivu atu hasa’e 
ekonomia feto sira atu nune’e sira bele 
aumenta rendimentu uma-laran no 
labele dependenti de’it ba sira-nia par-
seiru.

Hafoin remata atividade lansamentu, 
Sekretária Estadu kontinua hala’o so-

rumutu ho estrutura asosiasaun feto 
potensiál munisípiu Bobonaro no gru-
pu feto benefi siáriu sira hodi fahe ha-
noin kona-ba lala’ok no preokupasaun 
ne’ebé mak grupu sira hasoru durante 
hala’o negósiu. Iha biban hanesan, sim-
bolikamente grupu FEFNASTE entre-
ga relatóriu atividade negósiu nian ba 
Sekretária Estadu.

Remata iha sorumutu ne’e, Sekretária 
Estadu kontinua hala’o vizita ba Kon-
gregasaun Madre SSPS-Atan ba Kristu, 
hodi haree besik atividade suku roupa 
no soru-tais. Sekretária Estadu apresia 
tebes ho atividade ne’ebé mak kongre-
gasaun ne’e oferese ba feto-maluk sira 
no hakarak iha futuru atividade ne’e 
bele sai di’ak liután.
 

mentu ba eroína no eroi sira 
ne’ebé luta ba estabelesimentu, 
espasu ida ne’ebé seguru ba feto, 
joven, labarik-feto iha mundu, 
nune’e mós atu kria oportuni-
dade atu ema hotu partisipa 
iha dezenvolvimentu liuhosi si-
ra-nia lian no asaun.

Iha biban ida-ne’e mós espoza 
Prezidente da Repúblika en-

trega sertifi kadu apresiasaun 
ba eroi no eroína 12 ne’ebé fó 
sira-nia kontribusaun iha área 
oioin iha luta ba ukun rasik-an 
no mós iha tempu dezenvovi-
mentu rai ida ne’e.

Selebrasaun ne’e partisipa hosi 
Prezidente GMPTL Parlamento 
Nasionál, Distintas Deputada/u; 
Embaixadór Uniaun Europeia, 

Nova Zelandia; UN Women, 
Rezidente Koordenadór Na-
soins Unidas; Reprezentante 
korpus diplomátiku, Parseiru 
dezenvolvimentu, Rede Feto; 
Reprezentante sosiedade sivíl; 
Espoza Komandante-Jerál 
PNTL; espoza Maiór-Jenerál 
F-FDTL; Liña ministeriál, Eroí-
na no Eroi 12 no estudante sira.



Dili, 27-3-2020, Organi-
zasaun Mundiál Saúde 
(OMS) iha loron 12 

fulan Marsu tinan 2020 aber-
tamente halo ona deklarasaun 
ofi siál katak Virus Corona ka 
COVID-19 nu’udar pandemia 
ne’ebé kontinua espalla ho lalais 
ba fatin hotu maske ninia dis-
tansia do’ok husi Xina nu’udar 
sentru husi moras virus Corona.

Organizasaun Mundiál Saúde 
hamosu estimasaun katak núme-
ru taxas mortalidade ba nasaun 
afetadu sira sei kontinua aumen-
ta wainhira nasaun sira la halo 
ho asaun prevensaun sedu. Situ-
asaun globál ne’e sai mós preok-

upasaun Governu Timor-Leste 
husi nível sosiedade hotu ko-
na-ba alerta husi OMS no mós 
antesipasaun ne’ebé Governu 
Timor-Leste presiza atu halo 
hodi kontra moras ne’e.

Iha Timor-Leste rejistu mós 
kazu lubuk ne’ebé positivu ho 
moras ne’e. Maibé ekipamentu 
protesaun hanesan máskara dala 
barak susar atu hetan iha loja 
sira.

Atu tulun esforsu Governu 
Timor-Leste ba prevensaun 
moras virus corona, Sekretaria 
Estadu ba Igualdade no Inklu-
zaun (SEII) inísia medida hirak 

hadi’ak   hodi promove grupu 
feto modista/alfaiate sira ne’ebé 
oras ne’e suku máskara no fa’an 
ba públiku.

Grupu feto hirak ne’ebé prodús 
máskara kompostu husi Grupu 
Feto Forte Nasaun Forte, lidera 
husi Madalena Wondeng, Gru-
pu Inan Terus lidera husi Ade-
lina Freitas no Grupu Humboe 
Kafé Ermera, lidera husi Paulina 
do Rosario Lemos.

Polítika SEII maka atu apoia 
grupu feto sira ativa iha prose-
su konstrusaun estadu nu’udar 
kompromisu atu kapasita feto 
sai sidadaun ne’ebé proativu iha 

Grupu Feto Prodús Maskára hodi Apoia Esforsu 
Governu ba Kombate Virus Corona (COVID-19)

prosesu dezenvovimentu liuho-
si atividade negósiu eskala kiik 
sira.
“Ema barak mak mai sosa 
maskára ne’ebé ami prodús, 
inklui husi klinika balun no 
hosi ajénsia internasionál sira. 
Maskára ne’e ajuda fó rendimen-

tu di’ak ba ami nia grupu no au-
menta ekonomia uma-laran iha 
tempu estadu emerjénsia,” de-
han Adelina Freitas xefe grupu 
Inan Terus munisípiu Dili.  

Maskára ne’ebé grupu feto sira 
prodús la’ós fó rendimentu no 

aumenta ekonomia família nian 
de’it maibé mós ajuda tebes mós 
komunidade sira ne’ebé presiza 
maskára iha tempu emerjénsia 
nia laran. 

Naran Kompletu   : Eufragia de Menezes Soares
Naran estimada   : Egi
Fatin no loron Moris : Viqueque, Uatolari, loron 9 fulan Setembru tinan 1983
Maun-alin hamutuk  : na’in 8, Feto 5 mane 3 (Egi hanesan oan ba dahuluk)
Estadu sivíl    : Kaben na’in ho oan na’in 3 (Mane 1 no Feto 2). Oan feto primeira hanesan  
        defi siénsia iha tilun.
Hobby    : Lee-barak
Nível Edukasaun   : Remata Eskola Primária númeru 6 Maluru Kumu Uatolari; Eskola Pre-
Sekundária Katólika Santa Maria de Fatima Makadiki no Eskola Sekundária São Pedro Comoro-Dili. 
Remata Diploma 1 iha UNTL kona-ba Rehabilitasaun Komunidade Báziku iha Fakuldade Siénsia So-
ciais. Oras ne’e daudaun Egi nu’udar bolseira Austrália nian ba tinan 2020 maibé seidauk aranka tanba 
COVID-19, mas sei aranka fali iha fulan Jullu 2020. Egi sei ba estuda iha área Defi siénsia no Dezen-
volvimentu Edukasaun. 

    Lian ba  Igualdade        Edisaun 21 Fulan  Janeiru-Juñu    Tinan  2020    Facebook seii/rdtl      Web.www.seii.gov.tl25

Perfíl
Eufragia de Menezes Soares

Tradutora Lian Jestuál ba ema ho de� siénsia 
tilun iha RTTL  ep

Loron-kmanek ba maluk lee-na’in sira. Kada sema-
na Mídia no Komunikasaun Sekretaria Estadu ba 
Igualdade no Inkluzaun (SEII) nian sempre pub-

lika informasaun importante liga ba Feto Potensiál sira 
iha kualker profi saun nia perfíl hodi habelar informa-
saun atu públiku hatene katak feto no mane hamutuk 
mak bele lori prosesu dezenvolvimentu iha família, Al-
deia, Suku to’o ba nível nasaun. 

Iha edisaun loron ohin, loron 9 fulan Abril tinan 2020 
ami sei publika fali Perfíl Feto Potensiál ida hosi Mu-
nisípiu Dili ne’ebé durante ne’e hala’o knaar hanesan 
Tradutora Lian Jestuál, nia maka:



Serbisu Atuál: Tradutora Lian Jestuál ba ema ho defi siénsia tilun iha RTTL no hanorin ema ho de-
fi siénsia tilun.
Esperiénsia Serbisu: 
Serbisu iha ONG Ágape ne’ebé tau-matan ba ema ho defi siénsia tilun ka ema ne’ebé la rona no labele 
ko’alia ho programa edukasaun fahe ba tolu: Desportu, Edukasaun no Buka moris. Egi mós halo tra-
dusaun ba lian jestuál iha konferénsia balun no antes ne’e tuir ona treinamentu iha nasaun Fiji iha 
tinan 2018 hodi haklean liután oinsá halo tradusaun ho lian jestuál ne’ebé profi sionál. Fó formasaun 
ba komunidade liuliu inan-aman defi siénsia tilun, liuhosi programa edukasaun fó mós formasaun ba 
mestre/a husi eskola pre-eskolár kona-ba lian jestuál ne’ebé hala’o ona ba iha munisípiu Manatuto no 
Liquiça. Tuir planu sei ba hala’o meos iha  munisípiu seluk maibé seidauk realiza tanba Estadu Emer-
jénsia hasoru surtu COVID-19.

Apoiu husi Família : Durante hala’o ninia knaar hanesan tradutora lian jestuál nia sempre hetan 
apoiu    másimu husi nia la’en no oan sira.

Progresu serbisu: 
Susesu ne’ebé ha’u hetan mak ha’u bele pasa informasaun ba komunidade defi siénsia tilun, susesu seluk 
ne’ebé ha’u haree mak Governu komesa konsidera ona katak lian jestuál ne’e importante ba ema ne’ebé 
defi siénsia tilun, la ko’alia no la rona.
 
Obstákulu:
Obstákulu sempre iha tanba lian jestuál ne’e buat foun iha Timor-Leste, entaun wainhira ha’u ba halo 
tradusaun iha públiku dala ruma ema hamnasa, dala ruma ema la gosta, hanesan wainhira ba dahuluk 
ha’u halo tradusaun iha televizaun entaun ema komentariu dehan ema nia-inan ne’e ba halo saída iha 
ne’ebá . Obstákulu seluk maka ema ho defi siénsia tilun susar atu akapta lalais saida mak ita hanorin ba 
sira. Ida-ne’e akontese tanba ita seidauk iha edukasaun ida ne’ebé foka ba ema ho defi siénsia tilun hahú 
kedas husi kiik entaun ita presiza tempu no pasiénsia barak atu hanorin sira hodi sira bele komprende 
didi’ak tanba sira aprende ho idade ne’ebé boot ona. 

Oan sai motivasaun boot ba Egi:
Egi hakarak hili dalan atu sai hanesan tradutora ba lian jestuál tanba hetan motivasaun husi nia oan-fe-
to ne’ebé labele ko’alia ka defi siénsia tilun. Nia susar tebes atu komunika ho nia oan no dala barak sira 
nain-rua labele intende malu didi’ak ida-idak nia hakarak. Razaun ha’u hakarak hili profi saun ida ne’e 
tanba ha’u hakarak aprende lian jestuál atu nune’e ha’u bele komunika ho ha’u nia oan-feto no liuliu ba 
ema ho defi siénsia tilun iha Timor-Leste tanba sira ne’e mak ema ne’ebé dala barak laiha informasaun. 

Mensajen: 
Husu ba maluk feto sira, maske ita ho limitasaun ba edukasaun hanesan ha’u ne’ebé remata de’it iha 
Diploma 1. Maibé abilidade ne’ebé ita iha ita tenke hatudu, ho ida ne’e ita bele kontribui ba nasaun 
Timor-Leste, ema bele koñese ita liuhusi oportunidade ne’ebé ita hetan ba futuru.

Asina Akordu ho UN Women ba Implementasaun 
Programa Inisiativa Spotlight  iha Timor-Leste

Dili, 10 Juñu 2020 – SEII 
asina karta akordu ida 
ho UN Women hanesan 

parte ida husi implementasaun 
Programa Inisiativa Spotlight 
millaun $13 iha Timor-Les-
te. Fundu Programa ne’e mai 
husi União Europeia atu ajuda 
governu no sosiedade sivíl iha 
Timor-Leste hodi aselera esfor-
su ba hapara violénsia kontra 
feto no labarik-feto sira, hane-
san parte husi vizaun globál atu 
atinji ODS #5 kona-ba Igual-
dade Jéneru no nia tarjetu atu 
hapara violénsia kontra feto no 
labarik-feto sira iha tinan 2030. 

Apoiu ne’ebé fó ba SEII atu uti-
liza ba iha implementasaun Pla-
nu Asaun Nasionál ba Violénsia 
Bazeia ba Jéneru (PAN-VBJ) 
2017-2021, sei haforsa tan iha 
monitorizasaun no koordena-
saun ba PAN-VBJ iha nível na-
sionál no munisipál sira. Nune’e 
mós planeamentu no orsa-
mentu ba liña ministeriál sira, 
hadi’ak esforsu prevensaun hi-
rak bazeia ba evidénsia, hasa’e 
kapasitasaun ba analiza no uza 
dadus kona-ba violénsia hasoru 
feto atu kria monitorizasaun no 
halo relatóriu ida ne’ebé forte 
liután ba esforsu sira atu elim-
ina violénsia hasoru feto no la-
barik-feto sira. 

“Desde inisiu Governu da-
huluk iha Timor-Leste ita iha 
ona kompromisu makaas atu 
halakon violénsia iha ita-nia 
sosiedade. Ita halo ona esforsu 
lubuk boot ida, maibé ita mós 
konxiente katak buat barak ita 

presiza halo. Esforsu governo 
nian mesak sei la atinje saida 
mak ita hakarak atinje liuliu ba 
sosiedade ida ne’ebé hanesan no 
livre husi violénsia.  Apresia ba 
apoiu ne’ebé Uniaun Europeia 
fó liuhosi inisiativa spotlight. 
Apoiu adisionál ne’e sei reforsa 
tan ita-nia esforsu atu bele duni 
haree feto, labarik-feto no kom-
ponente vulnerável seluk iha 
sosiedade no ema hotu bele mo-
ris livre hosi violénsia no goza 
sira-nia moris,” dehan Maria 
José de Jesus, Sekretária Estadu 
ba Iugaldade no Inkluzaun. 

Liuhosi akordu ida-ne’e, UN 
Women sei aloka orsamentu ho 
montante $32,000 kada fulan 3 
husi total $130.000 ba tinan ida 
nian. Asisténsia sei fó direta-
mente ba SEII no mós sei oferese 
asisténsia tékniku hodi suporta 
SEII ba implementasaun Planu 
Asaun Nasional ba Violénsia 
Bazeia ba Jéneru (PAN-VBJ) 
2017-2021. Tuir planu Akordu 

ne’e  sei kobre uluk implementa-
saun fulan 18 ba dahuluk nian, 
hosi fulan Juñu 2020-Dezembru 
2022.   

Insiativu Spotlight iha 
Timor-Leste, sei kontribui ba 
eliminasaun ba violénsia, atu  
hatán ba feto no labarik-feto sira 
nia presiza, no haree ba kauza 
sira husi violénsia hasoru feto 
no labarik-feto sira liuhusi uti-
liza aproximasaun multisetoriál 
no intersesionál ba modelu eko-
lojikál atu implementa inter-
vensaun sira iha pilár neen mak 
hanesan lejislasaun no polítika, 
fortalesimentu institusionál, 
Prevensaun ba Violénsia, Servi-
su ne’ebé disponivel, asesivel no 
kualidade, dadus ne’ebé loos no 
iha kualidade, no suporta mov-
imentu feto no organizasaun 
sosiedade sivíl sira.  
“Ho komesa husi ita-nia insti-
tuisau laran, servisu iha nível 
nasionál ho lokál, no hakle’an 
tan matenek no prátika sira ko-

na-ba prevensaun violénsia ha-
soru feto sira. Parseria ne’e iha 
poténsia atu lori ita besik liután 
ba Timor-Leste ida ne’ebe feto 
no mane sira bele goja sira-nia 
direitu atu moris livre husi vi-
olénsia,” hatete xefe edifi siu UN 
Women iha Timor-Leste, Suni-
ta Caminha.
Xefe UN Women ne’e mós ha-
tutan tan katak programa 
ida-ne’e sei foka iha nível na-
sionál no munisipál sira, no 
ita  bele lori mudansa impor-
tante. Nune’e esforsu ne’ebé la’o 
daudaun iha komunidade no 
servisu husi Grupu Traballu 
Jéneru munisípiu bele aumenta 
hodi hatán ba violénsia hasoru 
feto no labarik-feto iha nível 
lokál no haklean liután institu-
isaun sira-nia koñesimentu no 

prátika ne’ebé di’ak atu prevene 
violénsia.  

Inisiativa Spotlight iha 
Timor-Leste sei implemen-
ta husi ajensia ONU lima (UN 
Women, UNDP, UNICEF, UN-
FPA no ILO) ho parseria husi 
SEII no sosiedade sivíl balun 
ne’ebé tutela iha lideransa Koor-
denadór Rezidenti ONU nian, 
UN Women nia responsabili-
dade mak hanesan tékniku ko-
herensia husi programa ne’e.  

Vizaun jerál husi spotlight iha 
Timor-Leste mak hakarak haree 
feto no labarik-feto goja sira-nia 
direitu ne’ebé livre hosi violén-
sia iha Timor-Leste ida ne’ebé 
inklusivu no equitativu. Pro-
grama ne’e aliña ho Timor-Les-

te nia PAN-VBJ (2017-2021), 
ODS nasionál nia objetivu, 
partikularmente ba ODS #5 no 
#16. Programa ne’e sei kontribui 
ba Planu Dezenvolvimentu Es-
tratéjiku Nasionál no haforsa 
Timor-Leste nia Planu Dezen-
volvimentu no implementasaun 
ba kompromisu sira ne’ebé tu-
tela iha Asaun Plataforma Bei-
jing, Konkluzaun ba Observa-
saun husi Komité CEDAW, no 
Konvensaun ba Direitu labarik, 
no mós kompromisu internasi-
onál sira seluk tan.  

Formasaun kona-ba Igualdade Jéneru, Violén-
sia Bazeia ba Jéneru, LKVD, Abordajen Integra-
da Jéneru no Orsamentu Sensível ba Jéneru

Dili- 17 Juñu 2020, Dire-
saun Nasionál Abordajen 
Integrada Jéneru no Kap-

asitasaun Feto (DNAIJKF) liuhosi 
Departamentu formasaun serbisu 

hamutuk ho Depatamentu Abor-
dajen Integrada Jéneru, Departa-
mentu Prevensaun Violénsia Ba-
zeia ba Jéneru no Departamentu 
Apoiu Jurídiku hala’o formasaun 

ba Funsionária/u SEII kona-ba Ig-
ualdade Jéneru, Violensia Bazeia 
ba Jéneru, Lei Kontra Violénsia 
Domestika, Abordajen Integrada 
jéneru no Orsamentu Sensível ba 
Jéneru. 
Objetivu hosi formasaun ne’e atu 
hasa’e koñesimentu funsionáriu/a 
sira nian iha área polítika igual-
dade jéneru atu nune’e sira bele 
komprende atu halo sira-nia knaar 
di’ak liután iha servisu fatin. 

Diretora DNAIJKF, Maria Fi-
lomena Babo Martins informa 
katak funsionáriu SEII presiza iha 
koñesimentu natoon iha igualdade 
jéneru. Funsionáriu/a barak mak 
tuir formasaun iha rai-laran no 
rai-liur, maibé barak mós seidauk 
iha koñesimentu kle’an kona-ba 

asuntu jéneru. Entaun nesesidade 
obriga ita atu halo formasaun liuliu 
funsionáriu/a sira iha parte ad-
ministrasaun nian ne’ebé mak dala 
barak laiha oportunidade partisipa 
iha treinamentu hirak-ne’e.

”Ita presiza hakle’an liután koñesi-
mentu ba asuntu igualdade jéneru 
no inkluzaun atu nune’e ita hotu 
ne’ebé serbisu iha instituisaun ida-

ne’e hatene saida mak igualdade 
saida mak inkluzaun no saida 
mak violénsia Bazeia ba Jéneru, 
Lei Kontra Violénsia Domestika 
no oinsá mak ita bele hatene saida 
mak diskriminasaun ne’e,” tenik 
Sra. Filomena.  

Workshop ne’e hala’o durante loron 
rua hahú husi loron 17-18 fulan 
Juñu tinan 2020 no partisipa husi 

funsionáriu/a sira ne’ebé servisu 
iha área administrasaun SEII nian 
hamutuk ema na’in 27  maka parti-
sipa (Feto 17, Mane 10).

Sorumutu Kooperasaun Serbisu entre SEII ho 
Governu Alemaña Liu husi GIZ

Dili, 25-06-2020 Di-
retór-Jerál SEII, Arman-
do da Costa, akompaña 

ho Xefe Departamentu Preven-
saun Violénsia Bazeia ba Jéneru, 
Adalziza Ferreira, Sekretária Ga-
binete DG, Carla Valenti, hala’o 
enkontru ba dahuluk ho ekipa 
husi GIZ, Sebastião ho Zelia.

Iha enkontru ne’e ko’alia kona-ba 
kooperasaun entre Governu Ale-
maña liuhosi GIZ ho Governu 
Timor-Leste ne’ebé ninia área ha-
ree liubá programa JBM (Juven-
tude ba Mudansa).

Programa JBM ne’e iha ona akor-

du entre Governu Alemaña ho 
Governu Timor-Leste liuhu-
si Sekretaria Estadu Joventude 
no Desportu (SEJD) no agora 
hakat ona ba faze implementa-
saun. Programa ida-ne’e iha mós 
komponente ida kona-ba asuntu 
igualdade no inkluzaun, nune’e 
presiza involve mós SEII iha im-
plementasaun programa ne’e 
rasik.

Diretór-Jerál Armando da Cos-
ta apresia tebes ba inisiativa sira 
husi GIZ nian ne’ebé iha pro-
grama balun liga ba asuntu igual-
dade jéneru no inkluzaun sosiál 
no hatete katak SEII prontu atu 

kolabora ho parte hotu inklui 
GIZ atu halo promosaun ba ig-
ualdade jéneru iha Timor-Leste.

Programa ne’e SEII mós sei laha-
lo tan akordu ketak ida ba projetu 
ne’ebé hanesan, tanba entre GIZ 
ho Governu Timor-Leste iha ona 
akordu antes. Maibé SEII nafatin 
disponivel hodi serbisu hamutuk 
atu kontribui ba iha implemen-
tasaun no mós nomeia SEII nia 
reprezentante hodi hola parte iha 
komisaun orientadór projetu ida-
ne’e.

Formasaun Lójika Programa ba Liña Ministeriál 
no Pontu Fokál SEII

Dili, 23 Juñu 2020- 
Sekretaria Estadu 
Igualdade no Inklu-

zaun hala’o formasaun  Lójika  
Programa ba Igualdade Jéneru 
ba Liña Ministeriál sira du-
rante loron rua, hahú husi 23-
24 fulan Juñu tinan 2020. 

Formasaun ne’e ho objetivu 
atu hakle’an liután koñesi-
mentu pesoál liña ministeriál 
sira liuliu oinsá halo planu, 
halo monitorizasaun, analiza 
dadus no hakerek relatóriu. 

Liuhusi sesaun abertura Di-
retór-Jerál SEII, Armando da 
Costa informa katak lójika 
programa ne’e importante te-
bes atu nune’e ema hotu iha 
padraun ida atu relata infor-
masaun ka relatótiu sira ho 
loloos. 
“ita dezenvolve métodu ida 

atu suporta ita hodi sukat ita-
nia kapasidade. Progresu im-
plementasaun atividade, pro-
grama, polítika no lei sira hotu 
ho métodu ida. Ita aplika ona 
meius oioin iha implementa-
saun, maibé agora ita bele halo 
ho sistemátiku liután ho lóji-
ka programa atu sukat ita-nia 
programa sira iha tempu ba-
dak, médiu no tempu naruk,” 
dehan Armando. 

Diretór-Jerál mós hateten 
katak formasaun lójika pro-
grama ne’e importante no hein 
katak, ita bele iha ona padraun 
ida atu la’o tuir hodi halo planu 
no ezekusaun programa sira 
no oinsá atu fornese informa-
saun ne’ebé di’ak iha kualidade 
atu nune’e informasaun ne’ebé 
ita fornese ema bele uza. Pro-
grama lójika ne’e hanesan 
meius ida atu nune’e wainhi-

ra implementa programa ida 
tenke relata fila fali progresu 
ezekusaun husi planu ne’ebé 
iha no mós nia konsekuénsia 
sira, atu nune’e labele iha fail-
lansu iha relata implementa-
saun atividade. 
 
Formasaun loron rua ne’e 
ko’alia mós kona-ba padraun 
ida atu uniforma relatóriu hi-
rak hotu nune’e bele responde 
ona ba programa ida ne’ebé 
governu ho UPMA introdús 
liuhusi programa jestaun ba-
zeia ba rezultadu.” 

Iha sorin seluk Xefe Depar-
tementu Peskiza no Monitor-
izasaun, João Lino Guterres 
haklaken katak: ” Formasaun 
programa Lójika ba kargu xefia 
no pontu fokál munisípiu SEII 
ho objetivu atu hasa’e koñesi-
mentu xefi departamentu no 
pontu fokál sira nian kona-ba 
oinsá atu prepara planu no 
relatóriu tuir programa lójika 
ho di’ak hodi nune’e bele sukat 
rezultadu lojikamente.”

Enkontru dahuluk Unidade Koordenasaun ba 
Programa Inisiativa Spotlight iha Timor-Leste

Dili, 30 Juñu 2020—Sek-
retaria Estadu ba Ig-
ualdade no Inkluzaun, 

hamutuk ho Organizasaun Na-
soens Unidas (ONU) no Uniaun 
Europeia (UE) hala’o enkont-
ru dahuluk Unidade Koorde-
nasaun ba Programa Inisiativa 
Spotlight iha Timor-Leste iha 
salaun Maria Gorreti, Caicoli. 

Objetivu hosi enkontru ne’e mak 
atu atualiza implementasaun 
programa inisiativa spotlight 
ne’ebé hala’o ona iha fulan 6 nia 
laran hafoin ninia lansamentu 
iha fulan Marsu tinan 2020 no 
aprezentasaun planu servisu 
anuál husi inisiativa spotlight 
iha Timor-Leste atu hetan ninia 
aprovasaun husi membru Uni-
dade Koordenasaun.

“Inisiativa spotlight ida-ne’e 
hanesan apoiu no esforsu ida 
tan atu komplementa esforsu 
ne’e mak Governu Timor-Leste 
halo ona ba kombate violén-
sia hasoru feto no labarik-feto. 
Ha’u hein katak hamutuk iha 
inisiativa spotlight ne’e ita bele 
halo esforsu barak liután no 
wainhira ita remata inisiativa 
ne’e iha períodu tinan tolu nia 
laran, munisípiu tolu ne’ebé ita 
implementa inisiativa spotlight 
ne’e bele duni livre husi violén-

sia,” subliña Maria José de Jesus, 
Sekretária Estadu ba Igualdade 
no Inkluzaun.

Governante ne’e mós subliña 
katak Unidade Koordenasaun 
ne’e iha papél importante atu 
asegura implementasaun ini-
siativa spotlight liuhusi aprova 
planu servisu anuál tinan tomak 
nian no sei guia, hatudu dalan, 
sai matadalan no halo super-
vizaun atu asegura implemen-
tasaun programa ne’e bele hala’o 
duni ho di’ak no bele atinji ob-
jetivu sira atu hakotu violénsia 
hasoru feto no labarik-feto iha 
munisípiu tolu ne’ebé inisiativa 
spotlight ne’e sei implementa 
ba. 

Aleinde ne’e, Koordenadór 
Rezidente ONU nian iha 
Timor-Leste hateten katak Feto 
no labarik-feto dala barak haso-
ru violénsia barak liu iha tempu 
krize umánitaria sira, hanesan 
COVID-19 no risku sira-ne’e 

fó presaun psikolójiku no so-
siu-ekonómiku ne’ebé ho ninia 
durasaun naruk.

“Risku husi violénsia hasoru 
feto no labarik-feto ne’ebé aas 
mós iha kustu psikolójiku no 
sosiu-ekonómiku ne’ebé ninia 
durasaun naruk liu pandemia. 
Iha Timor-Leste, Nasoens Uni-
das sei servisu besik hamutuk 
ho ema no instituisaun sira, 
husi lideransa altu nível to’o 
komunidade baze. Nune’e mós 
Governu, sosiedade sivíl, par-
seiru dezenvolvimentu, feto 
no labarik-feto, mane no la-
barik-mane iha sira-nia diver-
sidade, atu responde violénsia 
hasoru feto no labarik-feto”, 
dehan Roy Trivedy, Rezidente 
Koordenadór Nasoens Unidas 
iha Timor-Leste.

Unidade Koordenasaun hane-
san estrutura aas nian ba ini-
siativa spotlight atu fornese 
lideransa estratéjia no halo su-

pervizaun ba iha programa inisi-
ativa spotlight no mós iha auto-
ridade atu halo desizaun ne’ebé 
aliña ho objetivu, abordajen no 
eskopu programa nian, orienta 
parseiru implementasaun no 
parte sira ne’ebé iha responsab-
ilidade ba ezekusaun programa, 
no asegura supervizaun ne’ebé 
efi kas liuhosi revizaun no ko-
mentáriu dokumentu estraté-
jiku programa hirak hanesan 
planu servisu anuál, resposta 
jestaun avaliasaun no revizaun 
potensiál ba dokumentu pro-
grama nian ne’ebé relevante.

Iha sorin seluk embaixadór 
Uniaun Europeia ba Timor-Les-
te, Andrew Jacobs, hatete katak 
hafoin inisiativa lansa, reali-
dade iha ona asaun ba iha spot-
light ne’e.

“Obrigadu ba Governu, advoga-
du no ativista sosiedade sivíl sira 
ne’ebé involve iha inisiativa ne’e. 
Ami enkoraja nafatin atu ha-
kotu violénsia bazeia ba jéneru 

iha forma hotu. Ha’u fi ar katak 
Unidade Koordenasaun sei ase-
gura liután katak kada feto no 
labarik-feto iha Timor-Leste 
sente seguru no livre atu reali-
za sira-nia potensialidade hotu. 
Uniaun Europeia sai investédór 
dahuluk iha igualdade jéneru 
iha mundu, no hamutuk ho ami 
nia parseiru sira, ami sei konti-
nua luta ba direitus umanu feto 
sira-nian”.

Unidade Koordenasaun ne’e 
kompostu hosi membru 21 
ne’ebé lidera hamutuk hosi 
Sekretária Estadu ba Igual-
dade no Inkluzasaun, Rezi-
dente Koordenadór Nasoins 
Unidas no Embaixadór Uni-
aun Europeia no membru sira 
husi Gabinete Primeiru-Min-
istru, MNEC, MAE, MJ, MF, 
MSSI, Prezidente Autoridade 
Munisípiu Ermera, Prezidente 
Autoridade Munisípiu Bobon-
aro, Administradór Munisípiu 
Viqueque, UN Women, UNDP, 
UNICEF, UNFPA, ILO no 

reprezentante nasionál grupu 
referénsia sosiedade sivíl sira.

Planu servisu anuál ne’ebé 
aprezenta sei hetan aprovasaun 
husi Unidade Koordenasaun 
iha semana ida nia laran.

Iha enkontru dahuluk ne’e, UN 
Women Timor-Leste liuhusi 
Xefe UN Women iha Timor-Les-
te, Sunita Caminha halo aprez-
entasaun kona-ba Planu Servisu 
Anuál tinan 2020 no progresu 
hirak ne’ebé realiza ona iha fu-
lan 6 nia laran, no Alex Tilman 
aprezenta kona-ba Vizaun Jerál 
husi programa inisiativa spot-
light no Diretór-Jerál SEII, Ar-
mando da Costa aprezenta ko-
na-ba estrutura husi Unidade 
Koordenasaun hosi inisiativa 
spotlight ne’e.

Enkontru dahuluk Unidade 
Koordenasaun ne’e prezide husi 
Sekretária Estadu ba Igualdade 
no Inkluzaun Sra. Maria José 
da Fonseca Monteiro de Jesus, 
Rezidente Koordenadór Na-
soens Unidas, Sr. Roy Trivedy, 
Embaixadór Uniaun Europeia 
ba Timor-Leste, Sr. Andrew Ja-
cobs no partisipa husi reprezen-
tante Gabinete Primeiru Min-
istru, liña ministeriál, ajénsia 
ONU, organizasaun sosiedade 
sivíl ne’ebé sai grupu referénsia 
no dirijente no funsionáriu/a 
SEII nian.

